ԱՄՓՈՓԱԹԵՐԹ
«ԱԿԱԴԵՄԻԱԿԱՆ ՔԱՂԱՔ» ԾՐԱԳՐԻ ՀԱՅԵՑԱԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	
1. ՀՀ տարածքային կառավարման և ենթակառուցվածքների նախարարություն
	25.07.2023

	
	N ԳՍ//22155-2023

	ՀՀ ՏԿԵ նախարարությունը «Ակադեմիական քաղաք» ծրագրի հայեցակարգը հաստատելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	Ընդունվել է ի գիտություն:



	2.   ՀՀ պաշտպանության նախարարություն

	31.07.2023թ.

	
	N ՊՆ/510/4625-2023

	ՀՀ պաշտպանության նախարարությունը «Ակադեմիական քաղաք» ծրագրի հայեցակարգը հաստատելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	Ընդունվել է ի գիտություն:



	3.   ՀՀ էկոնոմիկայի նախարարություն


	28.08.2023թ.

	
	N 01/14915-2023

	Նախարարությունը կարևորում է «Ակադեմիական քաղաքի» համատեքստում կլաստերային կրթության կազմակերպումը, կրթության, հետազոտությունների և գիտության ինստիտուցիոնալ և բովանդակային կապի ստեղծումը, Հայաստանում իրականացվելիք կրթության միջազգայնացումն ու ուսանողների շարժունության հնարավորությունների ընդլայնումը, ակադեմիական տարբեր հաստատությունների միջև արդյունավետ համագործակցության ձևավորումը և ռեսուրսների արդյունավետ բաշխումը։

Սակայն Նախագիծը լրամշակելու նպատակով առաջարկում ենք նաև քննության առնել Էկոնոմիկայի նախարարության դիտարկումները հետևյալ ուղղություններով՝

1. Նախագծն ունի լրամշակման կարիք, քանի որ հիմնավորումները և ակնկալվող արդյունքները թերի են, կանխատեսված չեն ռիսկերը, փաստաթուղթը չի համապատասխանում հայեցակարգի կառուցվածքին և բովանդակությանը, հետևաբար, սկզբունքային հարցեր մնում են անորոշ։
	Չի ընդունվել:

Հայեցակարգ տեսակի փաստաթղթի նպատակն է հռչակել գործընթացի նպատակները և ակնկալիքները, հայեցակարգից բխող յուրաքանչյուր առանձին գործընթաց կունենա իր նկարագիրը և ռիսկերն ու արդյունքային ցուցանիշները: 
Ինչ վերաբերում է հայեցակարգի կառուցվածքին, ապա անհասկանալի է, թե ինչ կառուցվածքի մասին է խոսքը, քանզի վերջինս 2023 թվականի  հուլիսի 20 N 1238-Լ որոշմամբ հաստատված հայեցակարգի կառուցվածքից էապես չի տարբերվում:



	2. Նախագծի հիմնավորումը լրամշակման կարիք ունի, քանի որ Ակադեմիական քաղաք ստեղծելու անհրաժեշտությունն առաջացել է ոչ միայն կրթության, հետազոտության և արդյունաբերության ու ծառայությունների մատուցման (հասկանալի չէ ծառայությունների մատուցման ոլորտի առանցքային կապը) ոլորտների միջև կապ ստեղծելու նպատակից ելնելով, այլ նաև ապահովելու արագ զարգացող տնտեսության, գիտության և տեխնոլոգիաների առևտրայնացման և փոխանցման, միջազգային և տեղական աշխատաշուկայում մրցունակ աշխատուժին ներկայացվող արդի պահանջները։
	Ընդունվել է:

Նախագծի հիմնավորման մեջ կատարվել են համապատասխան փոփոխություններ:

	3. Նախագծի 1․7 կետում, ի թիվս «ֆիզիկական, իրավական, կառավարչական ենթակառուցվածքների», անհրաժեշտ է շեշտադրել նաև կրթության բովանդակությունը։
	Ընդունվել է:

Համապատասխան կետը խմբագրվել է՝ շեշտադրում կատարելով նաև կրթության բովանդակությանը վերաբերող դրույթներին:

	4. Նախագծով անհրաժեշտ է նախատեսել մասնավոր կազմակերպությունների հետ համագործակցության մեխանիզմներն ու խթանները՝ շեշտադրելով այդ գործընթացի առանցքային դերը գիտության և տեխնոլոգիաների առևտրայնացման, որպես դասավանդող՝ մասնավոր հատվածի մասնագետների, այդ թվում՝ արտասահամանցի դասախոսների ներգրավման գործում։
	Ընդունվել է մասամբ:

Համագործակցության մեխանիզմները չեն կարող ներառվել նման ընդհանրական բնույթի փաստաթղթում, փոխարենը՝ որոշ հատվածներ լրամշակվել են մասնավոր հատվածի հետ համագործակցության դրույթների ներառմամբ:

	5. Նախագծի 3․1․7 կետով Տեխնոլոգիական կլաստերում նախատեսված ստարտափների համալսարանական ինկուբատորի ստեղծման աշխատանքների ընթացքում հաշվի առնել Նախարարության կողմից մշակվող և իրականացվող քաղաքականությունը։ Էկոնոմիկայի նախարարությունը հետազոտությունների և մշակումների (R&D) խրախուսման և տեխնոլոգիաների առևտրայնացման նպատակով ներկայումս մշակում է գործուն մեխանիզմներ՝ ապահովելու պոտենցիալ առևտրային արժեք ներկայացնող գիտական արդյունքի հայտնաբերումից մինչև տեխնոլոգիաների առևտրայնացման ողջ կենսափուլի գործընթացների իրականացումը:
	Ընդունվել է ի գիտություն:
Դիտարկումներով առաջարկվող համապատասխան մեխանիզմները Տեխնոլոգիական կլաստերում նախատեսված ստարտափների համալսարանական ինկուբատորի ստեղծման աշխատանքների ընթացքում կներառվեն:

	6. Նախագծի 3․3 կետի՝ «Կրթական կլաստեր» եզրույթն ունի լրացուցիչ պարզաբանման կարիք, լիարժեք սահմանված չեն նաև վերջինիս նպատակն ու բովանդակությունը, ոլորտային / մասնագիտական ուղղությունները։
7. Լրացուցիչ հիմնավորման կարիք կա Նախագծի 3․4 կետի՝ «Սպայական կլաստերի» նախատեսումը՝ հաշվի առնելով այդ ոլորտում անվտանգային մարտահրավերները, նաև Հայաստանում արդեն ձևավորված ոլորտային կրթական համակարգն ինչպես արտաքին, այնպես էլ ներքին անվտանգային մասնագիտական ուղղություններով։
	Ընդունվել է ի գիտություն:

Բոլոր կլաստերների բովանդակային մասը մշակվելու է ակադեմիական համայնքի մասնակցությամբ, ինչի համար ՀՀ ԿԳՄՍ նախարարության հրավերով մեկնարկել են համապատասխան մասնագիտական քննարկումներ: Ի հավելումն, յուրաքանչյուր կլաստերի բովանդակության մշակման համար ներգրավվելու են նաև ոլորտային առաջատար բուհեր, որոնք համագործակցության շրջանակներում աջակցելու են ժամանակակից կրթական ծրագրերի մշակմանը և հետազոտական աշխատանքների ուղղվածությունների համաժամանակեցմանը:

	8. Նախագծում անհրաժեշտ է սահմանել նաև դիմորդների կանխատեսման սկզբունքը՝ հիմք ընդունելով ՀՀ ժողովրդագրական իրավիճակը, ինչպես նաև օտարերկրյա ուսանողների ներգրավման հնարավորություններն ու խթանները։ Անհրաժեշտ է կանխատեսել, թե շրջանավարտների քանի տոկոսը կարող է բավարարել Հայաստանում բարձր որակավորմամբ աշխատուժի պահանջարկը։
	Ընդունվել է ի գիտություն:

Ակադեմիական քաղաքում ընդունելությանը վերաբերող դրույթները մշակելիս հաշվի կառնվի  համապատասխան դիտարկումը:

	4. ՀՀ կադաստրի կոմիտե
	28.07.2023թ.

	
	N ՍԹ/10219-2023

	ՀՀ կադաստրի կոմիտեն «Ակադեմիական քաղաք» ծրագրի հայեցակարգը հաստատելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	Ընդունվել է ի գիտություն:


	5. ՀՀ քաղաքաշինության կոմիտե
	21.07.2023թ.

	
	N 01/9.1.1/18888-2023

	
	Նախագծի վերաբերյալ կարծիք չի տրամադրել:

	6. ՀՀ ֆինանսների նախարարություն
	10.08.2023թ.

	
	N 01/34-3/15634-2023

	Նախագծի հավելվածով ներկայացվող հայեցակարգում (այսուհետ՝ Հայեցակարգ) ակադեմիական քաղաքի ձևավորման անհրաժեշտությունը հիմնավորվում է որակյալ բարձրագույն կրթության և հետազոտության համար արդիական միջավայրի ձևավորման անհրաժեշտությամբ, սակայն Հայեցակարգում չեն ներկայացվում գործող կրթական համակարգի և առկա ենթակառուցվածքների պայմաններում որակյալ կրթության ապահովման և Հայեցակարգով նշված մյուս նպատակների իրագործման անհնարինության հիմնավորումներ։ Այս կապակցությամբ, առաջարկում ենք ներկայացնել նաև գործող կրթական համակարգի համապարփակ ախտորոշումը, առկա խնդիրների բացահայտումը, դրանց՝ գործող համակարգի շրջանակում լուծելու անհնարինության հիմնավորումները և Հայեցակարգով առաջարկվող մոտեցումների միջոցով առկա խնդիրների լուծման ուղիները։


	Չի ընդունվել:

Ներկա գիտակրթական համակարգը սփռված է հիմնականում Երևան քաղաքի և Արագածոտնի մարզի տարբեր հատվածներում և դրանց ենթակառուցվածքների վրա տեխնոլոգիական կլաստերի կառուցումը, որը կկարողանա ապահովել գիտության կրթության և նախատիպավորման ինտեգրումն ու սիներգիկ աշխատանքը` ֆիզիկապես անհնար է, բացի այդ, համակարգը բնութագրվում է հնամաշ և ժամանակակից չափանիշներին չբավարարող շենքային ենթակառուցվածքներով (սակավ լաբորատոր մակերեսներ, լաբորատորիաների անհամապատասխանություն անվտանգության և աշխատանքի նորմալ պայմաններին): Այս համատեքստում, Նախագծի հայեցակարգում աննպատակահարմար է անդրադանալ նման վերլուծությունների, քանի որ դրանք առկա են նաև «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքում:

	Հայեցակարգի 6-րդ մասի համաձայն՝ ծրագրի ֆինանսավորման հիմնական աղբյուր են հանդիսանալու Հայաստանի Հանրապետության պետական բյուջեն, ինչպես նաև միջազգային գործընկեր ֆինանսական և ներդրումային կառույցների ներդրումային կամ վարկային միջոցները, իսկ կացարանային, բնակելի, սպորտային և կենցաղային այլ նպատակներով ֆոնդի կառուցման կամ կառավարման համար կներգրավվեն նաև մասնավոր հատվածից ներդրողների միջոցները:

Ընդ որում, ըստ Հայեցակարգի՝ քաղաքի նախագծման փուլը նախատեսվում է մեկնարկել 2023թ. սեպտեմբերից և ավարտին հասցնել 2025թ. սեպտեմբերին, իսկ կառուցման փուլը՝ 2025թ. հոկտեմբերից մինչև 2029թ. դեկտեմբերը, սակայն ներկայացված չեն ֆինանսական, ինչպես նաև ոչ ֆինանսական արդյունքային ցուցանիշները, ինչը հնարավորություն կտար կանխատեսել ծրագրի բեռը ՀՀ պետական բյուջեի ծախսերի վրա և գնահատել հարկաբյուջետային ռիսկերի կառավարման հնարավորությունները: Հետևաբար, առաջարկում ենք Հայեցակարգը լրացնել ծրագրի համար կանխատեսելի, խոշորացված ցուցանիշների հիման վրա հաշվարկված ֆինանսական և ոչ ֆինանսական արդյունքային ցուցա​նիշներով, արտացոլելով նաև ֆինանսական միջոցների տրամադրման նախնական, կանխատեսելի ժամանակացույցը և ֆինանսավորման աղբյուրները:  
	Չի ընդունվել:

Խոշորացված ցուցանիշների վրա հաշվարկված ֆինանսական ցուցանիշները ներկայացված են եղել ՀՀ կառավարության 2023 թվականի մարտի 16-ի «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքից բխող գործողությունների ծրագիրը հաստատելու մասին» N 351-Լ որոշման նախագիծը շրջանառելիս վերջինիս հավելված 1-ի 2.2.2 կետում https://www.e-draft.am/projects/5353/about, որը դուրս է հանվել ՀՀ ֆինանսների նախարարության առաջարկով: Առավել մանրամասն ֆինանսական գնահատական հնարավոր կլինի տալ գլխավոր հատակագիծը պատրաստ լինելուց հետո:

	Ինչ վերաբերում է ՀՀ պետական բյուջեից ծրագրի ֆինանսավորմանը, Հայեցակարգի հաստատման դեպքում, հարցին կանդրադառնանք յուրաքանչյուր տարվա պետական բյուջեի նախագծի և պետական միջնաժամկետ ծախսային ծրագրի կազմման գործընթացում՝ համապատասխան հայտերի առկայության պարագայում:
	Ընդունվել է ի գիտություն:

	7. ՀՀ գիտությունների ազգային ակադեմիա
	03.08.2023թ.

	
	N 24-02/366

	ՀՀ գիտությունների ազգային ակադեմիայի գիտական կազմակերպություններում քննարկվել է ՀՀ կառավարության «Ակադեմիական քաղաք» ծրագրի հայեցակարգը հաստատելու մասին որոշման նախագիծը:

Գիտական կազմակերպություններից և առանձին գիտնականներից ստացված հիմնական դիտողությունների ու առաջարկությունների հիման վրա կարելի է կատարել հետևյալ ընդհանուր եզրակացությունները.

«Ակադեմիական քաղաք»-ի գաղափարն ինքնին ողջունելի է: Դրա իրականացման ընթացքում անհրաժեշտ է ապահովել, որ չխաթարվի գիտության ոլորտի բնականոն գործունեությունն ու ապահովվի գիտական գործունեություն իրականացնող կազմակերպությունների իրավա-կազմակերպական ձևերի բազմազանությունը, ինչն առկա է աշխարհի բոլոր երկրներում:
	Ընդունվել է ի գիտություն:
Գիտական գործունեություն իրականացնող Կազմակերպությունների իրավակազմակերպական ձևերի բազմազանությունը չի կարող ինքնանպատակ լինել, քանզի յուրաքանչյուր կազմակերպության իրավակազմակերպական ձևը պետք է բխի տվյալ կազմակերպության ռազմավարական նպատակներից: 

	Հ.Գ ինֆորմացիայի փոխանակման կարգով, որպես առանձին կարծիքների օրինակ, կցում ենք ԳԱԱ Հայագիտության և հասարակական գիտությունների բաժանմունքի կազմում գործող Հնագիտության և ազգագրության ինստիտուտի գիտաշխատող, ԳԱԱ թղթակից անդամ Լևոն Աբրահամյանի և նույն ինստիտուտի գիտաշխատող Գայանե Շագոյանի կարծիքը, որը նրանք նաև տեղադրել են ՀՀ արդարադատության նախարարության իրավական ակտերի նախագծերի հրապարակման միասնական կայքի https://www.e-draft.am/projects/6013/digest?page=3 էջում:

ՀԻՄՆԱԿԱՆ ԴՐՈՒՅԹՆԵՐ

1. Հիմնավորումը համոզիչ չէ: Հղումը կառավարության որոշումն է, որն իր հերթին հիմնավորված չէ:
	Չի ընդունվել: 

Անհասկանալի են Ակադեմիական քաղաքի հիմնադրման վերաբերյալ համոզիչ և հիմնավոր չլինելու վերաբերյալ դատողությունների հիմքերը, քանի որ Ակադեմիական քաղաքի հիմնադրման իրավական հիմքերը դրված են  «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքում:


	2. Ծրագրի Հայեցակարգի «Նկարագրում» չկա որևէ կետ, որն անհնարին լիներ իրականացնել ներկա պայմաններում, դրանցից ոչ մեկի համար նոր շենքերը կամ ինստիտուտները համալսարանին կցորդ դարձնելու որևէ լուծում կամ առավել ևս երաշխիք չէ:
	Չի ընդունվել:

Ներկա գիտակրթական համակարգը սփռված է հիմնականում Երևան քաղաքի և Արագածոտնի մարզի տարբեր հատվածներում և դրանց ենթակառուցվածքների վրա տեխնոլոգիական կլաստերի կառուցումը, որը կկարողանա ապահովել գիտության կրթության և նախատիպավորման ինտեգրումն ու սիներգիկ աշխատանքը` ֆիզիկապես անհնար է, բացի այդ, համակարգը բնութագրվում է հնամաշ և ժամանակակից չափանիշներին չբավարարող շենքային ենթակառուցվածքներով (սակավ լաբորատոր մակերեսներ, լաբորատորիաների անհամապատասխանություն անվտանգության և աշխատանքի նորմալ պայմաններին): Այս համատեքստում, Նախագծի հայեցակարգում աննպատակահարմար է անդրադանալ նման վերլուծությունների, քանի որ դրանք առկա են նաև «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքում:
Ինչ վերաբերում է համապատասխան կարծիքում կիրառվող՝ «Նոր շենքերը կամ ինստիտուտները համալսարանին կցորդ դարձնել» արտահայտությանը, ապա վերջինս ներկայացված կարծիքում որևէ կերպ հիմնավորված չէ:
Միաժամանակ հարկ է նկատի ունենալ, որ Բարձրագույն  կրթության և գիտության կոմիտեի պաշտոնական կայքէջում 2023 թվականի հուլիսի 17-ին հրապարակված հայտարարության (http://hesc.am/am/17-07-2023) համաձայն՝ ՀՀ ԿԳՄՍ նախարարությունը  հրավիրում է ՀՀ պետական բուհերին և գիտահետազոտական կազմակերպություններին ներկայացնելու հայեցակարգային առաջարկություններ «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքով նախատեսված ՀՀ պետական բուհերի խոշորացման և գիտահետազոտական կազմակերպությունների հետ միավորման գործընթացի վերաբերյալ, ինչը սերտորեն առնչվում է «Ակադեմիական քաղաք» ծրագրին: ՀՀ ԿԳՄՍ նախարարությունը հայեցակարգային առաջարկներն ընդունելու է մինչև 2024 թվականի փետրվարի 15-ը: Այս ընթացքում ակնկալվում է, որ բուհերն ու գիտահետազոտական կազմակերպությունները կծավալեն մասնագիտական քննարկումներ, որոնց ավարտին ՀՀ ԿԳՄՍ նախարարություն կներկայացվի վերոնշյալ ուղղություններին համապատասխան խոշորացված բուհի առաջարկ, որը կներառի խոշորացվող բուհերի և միացող գիտահետազոտական կազմակերպությունների ցանկը, դրանց կառուցվածքը, կառավարման համակարգը, իրականացվող կրթական ծրագրերն ու գիտահետազոտական ուղղությունները, ինչպես նաև պլան-ժամանակացույցը, կարողունակությունների զարգացման ծրագրերի անհրաժեշտ ցանկը և հնարավոր գործընկեր միջազգային կազմակերպությունների ցուցակը:

	3. Կրթական և գիտական ծրագրերը ենթադրում են պարտադիր քաղաքական և սոցիալական կոնսեսուս, քանի որ դրանց ազդեցությունը մեկ կառավարության գործ չէ և անկախ օրվա իշխանությունից այդ ծրագրերը պիտի գործեն անխափան: Այս դեպքում, ծրագրերը ոչ միայն կոնսեսուսից հեռու են, դրանք պարտադրված են նախևառաջ այն համայնքին, որ ազդակիրն է՝ առանց իրենց հետ որևէ խորհրդակցությունների:
	Չի ընդունվել:
Հասարակության և, մասնավորապես, ՀՀ պետական բուհերին և գիտահետազոտական կազմակերպությունների հետ կոնսենսուս ապահովելու նպատակով՝ ՀՀ ԿԳՄՍ նախարարությունը  հրավիրում է ՀՀ պետական բուհերին և գիտահետազոտական կազմակերպություններին ներկայացնելու հայեցակարգային առաջարկություններ «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքով նախատեսված ՀՀ պետական բուհերի խոշորացման և գիտահետազոտական կազմակերպությունների հետ միավորման գործընթացի վերաբերյալ, ինչը սերտորեն առնչվում է «Ակադեմիական քաղաք» ծրագրին: ՀՀ ԿԳՄՍ նախարարությունը հայեցակարգային առաջարկներն ընդունելու է մինչև 2024 թվականի փետրվարի 15-ը: Այս ընթացքում ակնկալվում է, որ բուհերն ու գիտահետազոտական կազմակերպությունները կծավալեն մասնագիտական քննարկումներ, որոնց ավարտին ՀՀ ԿԳՄՍ նախարարություն կներկայացվի վերոնշյալ ուղղություններին համապատասխան խոշորացված բուհի առաջարկ, որը կներառի խոշորացվող բուհերի և միացող գիտահետազոտական կազմակերպությունների ցանկը, դրանց կառուցվածքը, կառավարման համակարգը, իրականացվող կրթական ծրագրերն ու գիտահետազոտական ուղղությունները, ինչպես նաև պլան-ժամանակացույցը, կարողունակությունների զարգացման ծրագրերի անհրաժեշտ ցանկը և հնարավոր գործընկեր միջազգային կազմակերպությունների ցուցակը (Բարձրագույն  կրթության և գիտության կոմիտեի 2023 թվականի հուլիսի 17-ի հայտարարությունը՝ http://hesc.am/am/17-07-2023):

	4. Որոշումից հետո ծրագիրը դնել մի քանի օրում ընդհանուր կարծիք հավաքելու նպատակով՝ ավելի շատ խոսում է ընդամենը ծրագրի համար ձևական լեգիտիմություն ապահովելու մասին, քան լուրջ քննարկումների տարածք բացելու: Ենթադրենք, այդ քննարկումների արդյունքում հիմնականում կլինեն բացասական կարծիքներ, արդյոք՞ կառավարությունը պատրաստ կլինի հետ կանչել իր որոշումը: Նման գործընթացը անընդունելի է ժողովրդավարական տեսանկյունից, ավելի հարիր ավտորիտար ռեժիմներին, որ իրենց կամքը պարտադրում են՝ առանց որևէ երկխոսության պատրաստ լինելու, կամ հիբրիդային ռեժիմների, որ իմիտացնում են երկխոսություն, երբ արդեն ամեն ինչ որոշել են:
	Չի ընդունվել:
«Ակադեմիական քաղաք» ծրագրի հայեցակարգը հաստատելու մասին» ՀՀ կառավարության որոշման նախագծի ընդունումը բխում է Հայաստանի վերափոխման մինչև 2050 թվականի ռազմավարությամբ նախատեսված 1. «կիրթ և կարողունակ քաղաքացի, ժողովուրդ» և 15. «գիտելիքահենք Հայաստան» նպատակներից, «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքի հավելվածի 82-րդ կետի 4-րդ ենթակետի «դ» պարբերությունից,  ՀՀ կառավարության 2023 թվականի մարտի 16-ի «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքից բխող գործողությունների ծրագիրը հաստատելու մասին» N 351-Լ որոշմամբ հաստատված հավելված 1-ի` Նպատակ 2 «Բարձրագույն կրթության արդյունավետության բարձրացում» 2.2 «Ցանցային կրթական համակարգերի ներդրում և ենթակառուցվածքների բարելավում» մասի 2.2.2  «Ակադեմիական քաղաքի ստեղծում՝ որպես որակյալ բարձրագույն կրթության և հետազոտության համար արդիական կրթական միջավայրի ապահովման կամպուսային կլաստերների համախումբ» կետից, ինչպես նաև ՀՀ Ազգային ժողովի 2021 թվականի օգոստոսի 26-ի ԱԺՈ-002-Ն որոշմամբ հավանության արժանացած ՀՀ կառավարության ծրագրի 4-րդ` «Մարդկային կապիտալի զարգացում» կետի 4.3 «Կրթություն» մասով սահմանված` բարձրագույն կրթության ոլորտում ֆիզիկական, վիրտուալ և սոցիալական գրավիչ միջավայր ապահովելու համար ակադեմիական քաղաք հիմնելու ռազմավարական նպատակից: 
Անդրադառնալով Նախագծի վերաբերյալ երկխոսություններին՝ հարկ է նկատի ունենալ, որ «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքը սահմանված կարգով շրջանառվել է և տեղադրվել իրավական ակտերի նախագծերի հրապարակման միասնական կայքում՝ հանրային քննարկման:

	5. Գիտական և կրթական ծրագրերը հարմարեցնելով միայն «տնտեսվարող սուբյեկտների» հետաքրքրություններին, առանց քննարկելու, թե այդ «սուբյեկտներից» կամ ոլորտներից որն է համարվելու երկրի ռազմավարական զարգացման ճյուղ, ինքնին խոսում է անհետևողական և անհեռատես հիմնավորման մասին:
	Չի ընդունվել:

Անհասկանալի է սույն դիտարկման էությունը: Հարկ է նկատի ունենալ, որ «Ակադեմիական քաղաք» ծրագրի հայեցակարգը հաստատելու մասին» ՀՀ կառավարության որոշման նախագծի ընդունումը բխում է Հայաստանի վերափոխման մինչև 2050 թվականի ռազմավարությամբ նախատեսված 1. «կիրթ և կարողունակ քաղաքացի, ժողովուրդ» և 15. «գիտելիքահենք Հայաստան» նպատակներից, «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքի հավելվածի 82-րդ կետի 4-րդ ենթակետի «դ» պարբերությունից,  ՀՀ կառավարության 2023 թվականի մարտի 16-ի «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքից բխող գործողությունների ծրագիրը հաստատելու մասին» N 351-Լ որոշմամբ հաստատված հավելված 1-ի` Նպատակ 2 «Բարձրագույն կրթության արդյունավետության բարձրացում» 2.2 «Ցանցային կրթական համակարգերի ներդրում և ենթակառուցվածքների բարելավում» մասի 2.2.2  «Ակադեմիական քաղաքի ստեղծում՝ որպես որակյալ բարձրագույն կրթության և հետազոտության համար արդիական կրթական միջավայրի ապահովման կամպուսային կլաստերների համախումբ» կետից, ինչպես նաև ՀՀ Ազգային ժողովի 2021 թվականի օգոստոսի 26-ի ԱԺՈ-002-Ն որոշմամբ հավանության արժանացած ՀՀ կառավարության ծրագրի 4-րդ` «Մարդկային կապիտալի զարգացում» կետի 4.3 «Կրթություն» մասով սահմանված` բարձրագույն կրթության ոլորտում ֆիզիկական, վիրտուալ և սոցիալական գրավիչ միջավայր ապահովելու համար ակադեմիական քաղաք հիմնելու ռազմավարական նպատակից:

	6. Ոչ հիմնավորման մեջ, ոչ ծրագրում չկա որևէ խոսք ֆունդամենտալ գիտության զարգացման մասին, այնպիսի տպավորություն է, որ ծրագրի կազմողների համար գիտությունը կարող է լինել միայն կիրառական կամ ծառայել երկրի պրեստիժի համար, բուն գիտական մտքի զարգացումը բացարձակապես անտեսված է:
	Չի ընդունվել:

Ակադեմիական քաղաք տեղափոխվելու են խոշորացված 6 (նախնական) բուհերից միայն 4-ը: Հիմնարար գիտությունները նախատեսված է զարգացնել դասական տիպի բուհում, որը կտեղակայվի Երևան քաղաքում:

	7. Ոչ գիտական, ոչ կրթական համայնքների հետ չեն քննարկվել և լուրջ հիմնավորումներ չեն բերվել, որ Հայաստանի պարագայում համալսարանների և գիտական ինստիտուտների միացումը՝ բուհերի կտուրի տակ միակ կամ լավագույն լուծումն է կրթությունը կամ առավել ևս գիտությունը բարելավելու համար: 2019թ. անցկացրած հետազոտությունը ցույց է տվել, որ նման լուծումը ամենասխալն է: Որ առնվազն կա երեք ճանապարհ՝
ա. որոշ ոլորտների համար համալսարանները կարող են կցվել իրենց մագիստրոսական ծրագրերով ինսիտուտներին (և ոչ հակառակը), 

բ.  որոշ դեպերում, թերևս ինստիտուտների առանձին բաժիններ կարող են դառնալ համալսարանների լաբորատորիաներ,

գ.  ավելի հավանական է և աշխատող է՝  համագործակցությունն առանձին ինստիտուտների և համալսարանների միջև, առանց փոխադարձ ենթակայության:

Հայաստանի և հետխորհրդային երկրների բուհական և գիտական ռեֆորմները խոսում են նրա մասին, որ ընտրված ճանապարհը՝ ինստիտուտները դարձնել համալսարանների կցորդ, ամենաչաշխատող և գիտության համար կործանարար ուղին է:
	Չի ընդունվել:

Ըստ էության խոսքը «Specific Support to Armenia – Raising the bar: a new mission for science in Armenia's development» զեկույցի մասին (https://ec.europa.eu/research-and-innovation/sites/default/files/rio/report/SS%2520Armenia_Final%2520Report_1.pdf ), որը անհրաժեշտ է ընթերցել ըստ էության: Անհրաժեշտ է ծանոթանալ զեկույցի 58-59 էջերին, ինչպես նաև հաշվի առնել, որ սա հանդիսանում է խորհրդատվական բնույթի զեկույց: Ի հավելումն սրա, 2017-2018 թվականներից Համաշխարհային բանկի կողմից իրականացվել են մի շարք աշխատաժողովներ՝ նվիրված գիտակրթական համակարգի կոնսոլիդացմանը:
Ինստիտուտները «համալսարանների կցորդ»  դարձնելու մասին արտահայտությունը ներկայացված կարծիքում որևէ կերպ հիմնավորված չէ և չունի կառուցողական բովանդակություն:

	8. Գիտության և կրթության զարգացման տեսլականը ուղիղ կապված է երկրի զարգացման հայեցակարգի հետ՝ տնտեսության որոշակի ոլորտներ զարգացնելու ծրագրերի հետ, որոնց առաջընթացին էլ կարող է նպաստել կրթական կամ գիտական ծրագրերը: Այդ ոլորտներում աշխատատեղերի և մասնագետների անհրաժեշտությունը պիտի ծնի համալսարանները միավորելու, բացելու կամ փակելու որոշումները: Եթե այդ ծրագրերի նպատակն է՝ ընդամենը արտասահմանյան ուսանողների քանակը կրկնապատկելը (տես՝ Հայեցակարգ 1.5.բ կետը), ապա դա խոսում է երկրի ռեսուրսներն այլ երկրների մարդկային կապիտալը բարելավելու համար վատնելու մասին: Այստեղ որևէ պետականամետ նպատակ չկա՝ բուհի հեղինակությունը լինում է հետևանք, այլ ոչ թե ոլորտի զարգացման լուրջ ծրագիր:
	Չի ընդունվել:

Անհրաժեշտ է հաշվի առնել, որ Բուհական և գիտական համակարգը տնտեսության «կցորդ» դարձնելը ամենաչաշխատող և կործանարար ուղին է:

	9. Ծրագրում չկա նշված որևէ կապ երկրի զարգացման կոնկրետ որ խնդիրներն են լուծելու այդ 4 անհասկանալի բովանդակությամբ բուհերը՝ իրենց մեջ կլանելով երկրի բազմաթիվ գիտահետազոտական ինստիտուտներ: Ի՞նչ ֆունդամենտալ գիտելիք և ի՞նչ գործնական խնդիրներ լուծելուն պիտի միտված լինեն այդ բուհերը, որի ֆինանսավորողը պետությունն է, ուստի այդքան ռեսուրս ներդնել միայն աշխարհի 500 բուհերի ցանկում հայտվելու կամ արտասահմանցի ուսանող կրթելու նպատակով հիմանվորելը ավելի քան համոզիչ չէ:
	Չի ընդունվել:

500 լավագույն բուհերի ցանկում ընդգրկվելն իրենից ենթադրում է բուհի մի շարք բովանդակային և որակական չափանիշների համապատասխանություն, որոնց մեջ մեծ և երբեմն գերակշիռ մաս է կազմում հետազոտական և փորձարարական բաղադրիչը:
Ինչ վերաբերում է ակադեմիական քաղաքի շրջանակներում նախատեսվող՝ չորս ակադեմիական կլաստերներին, ապա վերջիններս կազմավորվելու են համապատասխան չորս խոշորացված համալսարանների և դրանց միավորված գիտահետազոտական մի շարք կազմակերպությունների հենքի վրա ու դրանց մանրամասն նկարագիրը ներկայացված է նախագծի հավելվածի 3-րդ՝ «ԿԼԱՍՏԵՐՆԵՐԻ ՆԿԱՐԱԳՐԵՐԸ» կետում:



	10. Եթե նույնիսկ ընդունենք, որ կարելի է ստեղծել փորձարարական «ակադեմիական քաղաք», ապա պարզ չէ, թե ինչի այն պիտի լինի Երևանին կից: Երևանի արվարձանը՝ 17 թաղամաս, կամ Համո Բեկնազարյանի անվան «Հայֆիլմի» տարածքը ընդամենը քանդելու են Երևանի կենտրոնական հատվածում արդեն գործող ակադեմիական քաղաքը, որը ընդամենը բարելավման կարիք ունի: Իսկ անօրեն օտարված ուսանողական հանրակացարանները, որոնք վերածվում են հյուրանոցների, կարող էին ծառայել որպես կամպուս, եթե խնդիրը դա է: Մասիվում և կենտրոնում գործող հանրակացարանները կարող էին շարունակել գործել որպես կամպուսների հատված: Պակասող ուսանողների քանակը որևէ վիճակագրական հիմք չի տալիս այդքան ներդրում անել շատ վատ հիմնավորված, նույնիսկ հակահիմնավորմամբ, առաջարկվող ծրագիրը: Իսկ շինարարության վրա ծախսվող գումարը հանգիստ կարող էր գնալ սարքավորումների, բովանդակային բարելավման և անհրաժեշտ բարեփոխումների վրա: Այլապես, այս ծրագիրն ընթերցվում է որպես քաղաքի կենտրոնական շենքերը կամ դրանց տարածքները վաճառքի հանելու ծրագիր: Ոչ թե գիտության ներդրում, այլ գիտության և կրթության հաշվին այլ ծրագրեր իրականացնելու նախագիծ՝ լի ռիսկերով, ինչպես սովորաբար լինում է մեծ շինարարական ծրագրերի դեպքում (Հյուսիս-հարավ ճանապարհը, կամ Հյուսիսային պողոտան, Ֆիրդուս փողոցը և այլ նախագծերը՝ օրինակ):
	Չի ընդունվել:
Անհասկանալի է «Երևանի կենտրոնական հատվածում արդեն գործող ակադեմիական քաղաքը» արտահայտությունը: 

Առաջիկայում նախատեսվում են այցելություններ գործընկեր համալսարաններ, որոնք ունեն կամպուսային միջավայր, որոնց մեջ կներգրավվեն նաև գիտակրթական համայնքի ներկայացուցիչներ` խոսույթը միասնական չափողականության բերելու նպատակով:
Ինչ վերաբերում է շինարարական աշխատանքների արժեքի և գումարների տնօրինման վերաբերյալ դատողություններին, ապա անհրաժեշտ է հետևել գիտության ոլորտում վարվող պետական քաղաքականությանը, այդ թվում՝ ենթակառուցվածքների համալրման դիտանկյունից:

	11. Ուսանողությունը Երևան քաղաքի շարժիչ ուժն է, նրա տեղափոխումը քաղաքից դուրս կունենա անդառնալի հետևանքներ մայրաքաղաքի տնտեսական, սոցիալական, մշակութային և նույնիսկ քաղաքական կյանքի վրա: Սխալ է կյանքի կոչել մի նախագիծ, որի ազդեցությունը մայրաքաղաքի վրա հիմնավորված չէ ուրբանիստական, սոցիոլոգիական, մարդաբանական և այլ համալիր հետազոտություններով:
	Չի ընդունվել:

Ուսանողների տեղափոխման մասին դիտարկումը հիմնավորված չէ, բացի այդ, Երևան քաղաքում են մնում նախատեսվող 6 բուհական կլաստերներից 2-ը: 

	12. Եթե անպայման ուզում են ստեղծել որևէ այլընտրանքային «գիտակրթական» տարածք («քաղաք» ասելը բոլոր դեպքերում երևում է, որ ավելի շատ այլաբանություն է, քան բուն ծրագրի բովանդակություն), ապա ավելի ճիշտ կլիներ դա կցել ոչ թե Երևանին, այլ տեղադրել երկրի հեռավոր մարզերում՝ Սյունիքում, Շիրակում, Տավուշում:
	Չի ընդունվել:

Անհասկանալի է ներկայացված դատողության բովանդակային աղերսը, քանի որ նախագծի հավելվածի համաձայն՝ ակադեմիական քաղաքը հանդիսանալու է ժամանակակից հետազոտական և նորարարական գործունեությունը երաշխավորող միջավայր, որում բուհական կրթությունը կազմակերպվելու է՝ անմիջականորեն լծորդվելով հետազոտությունների հետ, այդպիսով ապահովելով գիտելիքի և հմտությունների ձեռքբերումն ու ամրապնդումը կիրառության մեջ և իրական համատեքստում: Ակադեմիական քաղաքը նաև երաշխավորելու է ձեռք բերված գիտելիքի լավագույն կիրառությունը` խարսխվելով հետազոտությունների գերազանցության, կիրառական արդյունքների հայտնաբերման, զարգացման և դրանց փոխանցման, նորարարական գործունեության խթանման և մտավոր սեփականության պաշտպանության սկզբունքների վրա, այսպիսով ծառայելով հանրությանը` սոցիալական, տնտեսական և մշակութային և անվտանգային մարտահրավերների հաղթահարման համար, ինչպես նաև հանրային և մասնավոր կազմակերպությունների հետ համագործակցությամբ ապահովելու է ստեղծվող գիտելիքի, տեխնոլոգիաների և նորարարությունների ներդրումն ու ծառայեցումը հանրային բարեկեցությանն ու առաջընթացին:

	13. Ծրագիր կազմողները պիտի հասկանան, որ ուսումնական հաստատություններն ու պետական գիտական կազմակերպությունները «ֆիզիկապես տեղափոխելով հատկացված տարածքներ» նշանակում է այդ կառույցների կոլապսը, տարիներ անաշխատունակ պայմաններում հայտնվելը, անխուսափելի կորուստներ: Այս հաստատություններից շատերի չեղարկումը՝ իրենց և մարդկային, և մտային ներուժով լինելու է կառավարության պատասխանատվության հարցը: Տարիներ շարունակ ձևավորված գիտական ներուժն ու ոլորտները Հայաստանից անհետանալու են այս չմտածված ծրագրի պատճառով:
	Չի ընդունվել:

Դիտարկումը պարունակում է չհիմնավորված որակումներ՝ հաշվի առնելով նաև այն հանգամանքը, որ 

5 տարվա ընթացքում ՀՀ գիտական համայնքից հեռացել է 50 տարեկանից բարձր 549 մարդ: Կառույցների կոլապսից խոսելիս անհրաժեշտ է հաշվի առնել այս վիճակագրությունը, իսկ ակադեմիական քաղաքի նախատեսված ավարտի համար գնահատել նույն երևույթի ապագա արժեքը:

	14. Նախագծից ստեղծվում է տպավորություն, որ կառավարությունը բնավ չի պատկերացնում ինչպես է պետք կազմակերպել այդ տեղափոխությունը. «1.13. Միաժամանակ, ակադեմիական քաղաքը բաց է լինելու նաև այն միջպետական և ոչ պետական բուհերի ու գիտական կազմակերպությունների համար, որոնք նպատակահարմար կգտնեն իրենց գործունեությունը կազմակերպել ակադեմիական քաղաքի շրջանակներում: Հայաստանի Հանրապետությունում կառավարությունը կխրախուսի նաև այդ կառույցների տեղափոխումը»: Սա ավելի շատ հիշեցնում է Արշակավանի պատմությունը, քան որևէ հաշվարկ, կոնկրետ ուղղությունների զարգացմանը նպաստող մի նախագիծ: Սա, իսկապես, բացի Երևանի կենտրոնում եղած շենքերն ազատելուց, որևէ այլ կոնկրետ նպատակ չի ենթադրում: Այսպիսով՝ եթե այն դառնում է որևէ մեկի ցանկությամբ տեղափոխության տարածք, ապա ինչպե՞ս և ո՞ր ուղղությունն են պատրաստվում զարգացնելու, ինչի՞ համար:
	Չի ընդունվել:
Կետի բովանդակությունը անհրաժեշտ է ընկալել ըստ էության: Դա նշանակում է, որ ակադեմիական քաղաքում նախատեսված կլինեն մակերեսներ` այդտեղ տեղափոխման ցանկություն ունեցող մասնավոր  կամ միջպետական բուհերի համար: Բուհերում բովանդակություն պարտադրելու գործիքակազմ ՀՀ կառավարությունը չունի: 

	15. Կառուցվածքը, որը բաղկացած է 4 կլաստերից, որտեղ կրթականը առանձնացված է մյուսներից, ցույց է տալիս, որ նոր տարածքում որևէ ինտեգրացիա չի էլ նախատեսվում կրթականի և հետազոտականի միջև: Այսինքն, արվեստի և տեխնոլոգիաների ոլորտի ուսանողներրը նույն հաջողությամբ կրկին կտրված են լինելու իրենց լաբորատոր տարածքից:
	Չի ընդունվել:

Նախագծի հավելվածի 3-րդ կետի 3.3-րդ ենթակետի համաձայն՝ կրթական կլաստերը նախատեսված է լինելու կրթական ծրագրերի մասով մոտ 15 000 ուսանողի կրթական գործընթացը կազմակերպելու նպատակով: Կլաստերում կրթական և հետազոտական ծրագրերի իրականացման համար ներգրավված են լինելու շուրջ 1 400 ակադեմիական կազմի աշխատակիցներ, իսկ վարչական կազմի աշխատակիցների թվաքանակը կհստակեցվի հայեցակարգային քննարկումների և նախագծման փուլում:

	16. Ոչ մի ակադեմիական քաղաք իր մեջ չի ներառում այդքան շատ քանակությամբ բուհեր: Սա նշանակում է, որ եղած ենթակառուցվածքները կորցնելով, բուհերը կստանան դրանց չափազանց փոքր մի հատվածը: Եվ սա այդ իմաստով լինելու է ոչ թե գիտության և կրթության զարգացման, ընդլայման, այլ կտրուկ նվազեցման, եթե ոչ անհետացման նախագիծ: Ինչպե՞ս են 16 բուհից ստանում 8-ը և պնդում որ հաշվարկել են եղած հզորությունը +30%, որը ենթադրաբար ի հաշիվ անհասկանալի պատճառով Հայաստան տեղափոխվող ոսանողների է լինելու: Հայաստանում կա շուրջ 60000 ուսանող, 25 պետական բուհերից առնվազն 19-ը Երևանում են, այդտեղ նախատեսված է տեղավորել, ըստ բերված թվերի՝ շուրջ 30000-35000: Ակնհայտ է, որ խոսքը ուսանողների քանակի կրճատման մասին է, այլ ոչ թե ավելացման, և այս ոլորտին՝ շինարարությունը եթե հանենք (հաշվի առնելով վաճառվող շենքերը դեռ պարզ չէ կառավարությունը այս հարցում ներդրող է լինելու, թե շահույթ ստացող), ավելի քիչ բյուջետային ֆինանսավորում տրամադրելու,այլ ոչ թե ավելացնելու մասին:
	Չի ընդունվել:

Նախագծով հստակ սահմանվում է, որ Երևան քաղաքում են մնում 2 խոշոր կլաստերներ:

	17. Պարզ չէ, թե այդ մեխանիկական միացման արդյունքում ինչի հաշվին են բարելավելու կրթության որակը: Եթե գումարներ կան, որ բոլոր բուհերի համար պիտի դրսից մեծ աշխատավարձով հրավիրված դասախոսներ և արտոնյալ պայմաններով ուսանող բերեն, ապա ոչինչ չի խանգարում դա անել այսօր գործող բուհական շենքերում:
	Չի ընդունվել:

ՀՀ ԿԳՄՍ նախարարությունը հրավիրել է բուհերի խոշորացման և գիտահետազոտական կազմակերպությունների միավորման հայեցակարգային առաջարկությունների ներկայացման համար քննարկում:
Խոշորացված բուհերում և դրանց հետ միավորված գիտահետազոտական կազմակերպություններում նախատեսվելու է աշխատավարձերի կրկնապատկում: Էականորեն վերանայվելու է դասախոսների աշխատանքի կառուցվածքը` էական շեշտադրում անելով հետազոտական բաղադրիչի ավելացման վրա, իսկ գիտական աշխատողների համար ստեղծվելու են մրցունակ հետազոտական աշխատանքներ և մշակումներ իրականացնելու անհրաժեշտ պայմաններ:
Առանձին պետական ֆինանսավորում է տրամադրվելու գիտական հետազոտությունների և մշակումների համալիր ծրագրերին, քանի որ խոշորացման արդյունքում համալսարանական կլաստերներն ունենալու են համապատասխան հետազոտությունների և մշակումների համար նյութատեխնիկական ամբողջական համալիր, ինչպես նաև փորձարկումների և նախատիպավորման համար անհրաժեշտ ենթակառուցվածքներ` նպաստելով մշակումների տեխնոլոգիական պատրաստվածության առնվազն 6-րդ մակարդակի հաղթահարմանը (http://hesc.am/am/17-07-2023):

	18. Եթե թանգարան պահոցն էլ է տեղափոխվում, սա նշանակում է, որ թանգարաններն էլ պիտի տեղափոխվեն: Պարզ չէ, թե մայրաքաղաքում այդ դեպքում ընդհանրապես ինչ մշակութային կառույցներ են մնալու:
	Չի ընդունվել:

Հայաստանի Հանրապետությունում չկա ազգային թանգարան-պահոց, հետևաբար խոսքը գնում է այդպիսին կառուցելու մասին, որը կհանդիսանա հնագիտական գտածոների ժամանակակից արխիվ-պահոց` իրեն կից թանգարանով:

	19. Բոլոր ուսանողներին մի տեղ հավաքելով՝ այս քաղաքը նաև ռազմավարական առումով դառնում է խնդրահարույց և անխոհեմ անվտանգության տեսանկյունից: Ոչ մի ոլորտ չի կարելի բացարձակապես կուտակել մեկ վայրում, հատկապես Հայաստանի նման երկրում:
	Չի ընդունվել:

Անհասկանալի է «Հայաստանի նման երկրում» արտահայտությունը:

	20. Բովանդակային առումով ծրագրում որևէ տեսլական չկա, բացի ինչ-որ քննարկումների 1-2 անգլիական համալսարաններից, բայց փոխարենը շինարարության համար արդեն պարզ են նույնիսկ ճարտարապետական ընկերությունները, ինչը մեկ անգամ ևս գալիս է փաստելու, որ սա ավելի շատ շինարարկան նախագիծ է, այլ ոչ թե կրթական կամ առավել ևս գիտական: Այս միայն կենացներ և երազանքներ, ոչ մեթոդ, ոչ տեսլական, ոչ հայեցակարգ, ոչ ճանապարհային քարտեզ:
	Չի ընդունվել:

Բարձրագույն  կրթության և գիտության կոմիտեի պաշտոնական կայքէջում 2023 թվականի հուլիսի 17-ին հրապարակված հայտարարության (http://hesc.am/am/17-07-2023) համաձայն՝ ՀՀ ԿԳՄՍ նախարարությունը  հրավիրում է ՀՀ պետական բուհերին և գիտահետազոտական կազմակերպություններին ներկայացնելու հայեցակարգային առաջարկություններ «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքով նախատեսված ՀՀ պետական բուհերի խոշորացման և գիտահետազոտական կազմակերպությունների հետ միավորման գործընթացի վերաբերյալ, ինչը սերտորեն առնչվում է «Ակադեմիական քաղաք» ծրագրին: ՀՀ ԿԳՄՍ նախարարությունը հայեցակարգային առաջարկներն ընդունելու է մինչև 2024 թվականի փետրվարի 15-ը: Այս ընթացքում ակնկալվում է, որ բուհերն ու գիտահետազոտական կազմակերպությունները կծավալեն մասնագիտական քննարկումներ, որոնց ավարտին ՀՀ ԿԳՄՍ նախարարություն կներկայացվի վերոնշյալ ուղղություններին համապատասխան խոշորացված բուհի առաջարկ, որը կներառի խոշորացվող բուհերի և միացող գիտահետազոտական կազմակերպությունների ցանկը, դրանց կառուցվածքը, կառավարման համակարգը, իրականացվող կրթական ծրագրերն ու գիտահետազոտական ուղղությունները, ինչպես նաև պլան-ժամանակացույցը, կարողունակությունների զարգացման ծրագրերի անհրաժեշտ ցանկը և հնարավոր գործընկեր միջազգային կազմակերպությունների ցուցակը:

	Ընդհանուր առմամբ՝ նշված ժամանակահատվածում, ինչպես նաև հաշվի առնելով Հայաստանի մարդկային, ֆինանսական, ենթակառուցվածքային կարողությունները, առաջարկվող նախագիծը համարում ենք անիրատեսական, թերի մշակված, ոչ ներառական և ամենակարևորը՝ անհիմն, կարոտ թե ռիսկերի, թե հետևանքների համալիր հետազոտության:
	Ընդունվել է ի գիտություն:



	8.   Երևանի քաղաքապետարան
	02.08.2023թ.

	
	N 01/140862-23

	Երևանի քաղաքապետարանը «Ակադեմիական քաղաք» ծրագրի հայեցակարգը հաստատելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	Ընդունվել է ի գիտություն:


	9.   Վ. Բրյուսովի անվան պետական համալսարան
	27.07.2023թ.

	
	N Ե/ՌԵԿ/283-23

	1.
Ողջունում ենք «Ակադեմիական քաղաք» ծրագրի հայեցակարգը՝ բարձր գնահատելով այն փաստը, որ կրթության և գիտության զարգացման խնդիրները գտնվում են ՀՀ կառավարության ուշադրության կենտրոնում: Անհերքելի է, որ  առաջարկվող ծրագիրը միտված է բարելավելու կրթության որակը և նպաստելու գիտության զարգացմանը Հայաստանի Հանրապետությունում: 

Ուրախալի է նաև այն փաստը, որ «Ակադեմիական քաղաք» ծրագիրը միտված է հայաստանյան կրթական համակարգի գրավչության մեծացմանը օտարերկրյա ուսանողների պատկերացումներում և վերջիններիս դեպի Հայաստան ուղղորդելուն:

Միանգամայն հասկանալի է, որ այս փուլում ծրագրում ավելի շատ մանրամասներ են ներկայացված կազմակերպչական, տեխնիկական և շինարարական աշխատանքների մասով, և բուն կրթական ու գիտական հատվածները դեռևս կարիք ունեն լուրջ քննարկումների: 

Վ. Բրյուսովի անվան պետական համալսարանը պատրաստ է ակտիվորեն մասնակցելու այդ ուղղությամբ կազմակերպվելիք քննարկումներին:
	Ընդունվել է ի գիտություն:


	10.   Խ. Աբովյանի անվան հայկական պետական մանկավարժական համալսարան
	28.07.2023թ.

	
	N 22/08.1.6-844

	1. Հայեցակարգի նախագծի կետ 1.1-ում «ծառայելով հանրությանը» բառերից հետո ավելացնել «կրթական», նույն նախադասության մեջ «մշակութային» բառից հետո «անվտանգային» բառերը, քանի որ «Ակադեմիական քաղաք»-ի բաղադրիչներում ընդգրկված են և՛ կրթական, և՛  սպայական (անվտանգային բովանդակությամբ) կլաստերներ:
	Ընդունվել է:

Կատարվել են համապատասխան փոփոխությունները:

	2.  Մեր կարծիքով, հայեցակարգի նախագծի կետ 1.8-ում կարելի է մեղմել «Ակադեմիական քաղաքի նախագծումն իրականացվելու է՝ վեր բարձրանալով բարձրագույն կրթության և հետազոտությունների վերաբերյալ ձևավորված ավանդական պատկերացումներից...» ձևակերպումը, քանի որ դրան հաջորդող մեկնաբանությունները բնորոշ են նաև գործող համակարգին:
	Չի ընդունվել:
«...ստեղծվելու է մի տարածություն, որը գեղեցիկ և կանաչ միջավայր լինելուց բացի՝ ապահովելու է փոխկապակցվածություն, շարժունություն և ճկունություն, որոնք նպաստելու են գիտելիքի ազատ շրջապտույտին և միջմշակութային շփումներին, ինչը կարևոր է կրթական, գիտական և նորարարական-ստեղծարար գործունեության համար:..» Անհասկանալի է, թե գործող համակարգի որ հատվածն է համապատասխանում այս բնութագրերին:

	3. Հայեցակարգի նախագծի դրույթների մի մասում տեղեկատվությունը հստակեցված չէ, առկա են անորոշ մեկնաբանություններ, եզրույթներ՝ «կհստակեցվեն», «կամրագրվեն», «ըստ հնարավորության կնախատեսվեն», «հնարավոր է նախատեսում», «ներկա դրությամբ նախատեսվում են», «պարզ կդառնան», «կա նախնական համաձայնություն», «նմանատիպ համագործակցություններ են հաստատվելու», «այլ բնույթի ծրագրեր» (կետ՝ 1.14; 3.1; 3.1.4; 3.1.5; 3.2; 3.2.4; 3.3; 3.4; 4.9; 4.13; 7.2; 7.4; 8.1): Առանձին կետերում այս կամ այն խնդրի հետ կապված նշվում է, որ հետագայում կքննարկվեն մասնագիտական, փորձագիտական հանրույթի հետ, կկայացվեն որոշումներ, կհաստակեցվեն անելիքները: Կարծում ենք, որ ՀՀ կառավարության նախագծի հավելվածը՝ հայեցակարգը պետք է լինի շատ կոնկրետ, հստակ: Այնտեղ առաջանում է տրամաբանական հարց՝ արդյո՞ք հնարավոր է նման չհստակեցված, դեռևս փորձագիտական մասնագիտական հանրույթի հետ ամբողջությամբ չքննարկված դրույթների հիման վրա մշակել և հաստատել հայեցակարգից բխող փաստաթուղթը՝ գործողությունների պլան/ ծրագիրը:
	Չի ընդունվել:

Հայեցակարգը միտված է ուրվագծել Ակադեմիական քաղաքի առաջիկա պլանները: Կոնկրետ և հստակ բնույթի են լինում գործողությունների պլան տեսակի փաստաթղթերը:
ՀՀ ԿԳՄՍ նախարարությունը  հրավիրել է ՀՀ պետական բուհերին և գիտահետազոտական կազմակերպություններին ներկայացնելու հայեցակարգային առաջարկություններ «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքով նախատեսված ՀՀ պետական բուհերի խոշորացման և գիտահետազոտական կազմակերպությունների հետ միավորման գործընթացի վերաբերյալ, ինչը սերտորեն առնչվում է «Ակադեմիական քաղաք» ծրագրին: ՀՀ ԿԳՄՍ նախարարությունը հայեցակարգային առաջարկներն ընդունելու է մինչև 2024 թվականի փետրվարի 15-ը: Այս ընթացքում ակնկալվում է, որ բուհերն ու գիտահետազոտական կազմակերպությունները կծավալեն մասնագիտական քննարկումներ, որոնց ավարտին ՀՀ ԿԳՄՍ նախարարություն կներկայացվի վերոնշյալ ուղղություններին համապատասխան խոշորացված բուհի առաջարկ, որը կներառի խոշորացվող բուհերի և միացող գիտահետազոտական կազմակերպությունների ցանկը, դրանց կառուցվածքը, կառավարման համակարգը, իրականացվող կրթական ծրագրերն ու գիտահետազոտական ուղղությունները, ինչպես նաև պլան-ժամանակացույցը, կարողունակությունների զարգացման ծրագրերի անհրաժեշտ ցանկը և հնարավոր գործընկեր միջազգային կազմակերպությունների ցուցակը (http://hesc.am/am/17-07-2023):

	4. Հայեցակարգի նախագծի կետ 3.1.3-ում ներկայացվում է, թե ինչպիսի կենտրոններ են ընդգրկվելու տեխնոլոգիական կլաստերում, սակայն տողատակում պարզաբանվում է, որ դրանց համար կիրառվող անվանումները պայմանական են: Արդյո՞ք ՀՀ կառավարության որոշման նախագծի հավելված- հայեցակարգում իրավական տեխնիկայի տեսանկյունից նպատակահարմար է օգտագործել պայմանական հասկացություններ:
	Չի ընդունվել:

Հայեցակարգը միտված է ուրվագծել Ակադեմիական քաղաքի առաջիկա պլանները: Կոնկրետ և հստակ բնույթի են լինում գործողությունների պլան տեսակի փաստաթղթերը:

	5. Տեխնոլոգիական կլաստերում 15 000 սովորողի (14 500 ուսանող և 500 աշակերտ) համար ներագրավված է լինելու 3000 (կամ սովորողների 20 %-ի չափով), իսկ արվեստների կլաստերում 2200 (2000 ուսանող և 200 աշակերտ) սովորողի համար ակադեմիական կազմի 900 աշխատակից (կամ սովորողների 40 %-ի չափով): Ինչո՞վ է պայմանավորված կրթական կլաստերում ի տարբերություն վերոնշյալ երկու կլաստերի հետևյալ համամասնությունը՝ 15 000 ուսանողի համար 1400 ակադեմիական աշխատակցի (կամ սովորողների 9,3 %-ի չափով) նախատեսումը:
	Ընդունվել է ի գիտություն:

Թվերը ստացվել են ՀՀ գործող բուհերի և գիտական կազմակերպությունների ներկա պահին աշխատող ակադեմիական և գիտական կազմերի հանրագումարներից և պայմանական են: Կրթական կլաստերի համար ակադեմիական աշխատակիցների քանակությունը ստացվել է ցածր, քանի որ այս ուղղությամբ չկան համապատասխան հետազոտական կառույցներ:

	6. Կարծում ենք, որ տեխնոլոգիական կլաստերի կազմում ևս անհրաժեշտ են միջին մասնագիտական կրթական ծրագրեր:
	Ընդունվել է ի գիտություն:

Սույն դիտարկումը կքննարկվի համապատասխան մասնագիտական համայնքի հետ:

	7. Հայեցակարգի նախագծի կետ 3.3.1-ում նշվում է. «... նախատեսվում է, որ կրթական համալսարանում էապես վերափոխվելու են ծրագրերը՝ կրթության ոլորտի արդիական տարբեր մասնագիտություններով ուսուցումն ապահովելու համար, ինչպես օրինակ՝ կրթական տեխնոլոգիաները, գնահատումը և հետազոտությունները»: Սակայն, «կրթական տեխնոլոգիաները, գնահատումը և հետազոտությունները» կրթության ոլորտի արդիական մասնագիտություններ չեն:
	Ընդունվել է ի գիտություն:

Կատարվել են համապատասխան փոփոխությունները:


	8. Հայեցակարգի նախագծի կետ 3.4.3-ում նշվում է, որ արտաքին անվտանգային բաղադրիչի «... գործունեությունը միտված է լինելու ռազմական ոլորտի, արտաքին անվտանգությունն ապահովող սպայական կազմի ուսուցմանը և հետազոտությունների իրականացմանը»: Սակայն 3.4.5.-ում նշվում է, որ սպայական կլաստերում գործելու է նաև սպայական ավագ դպրոց և քոլեջ: Արդյո՞ք քոլերջի շրջանավարտը ստանալու է սպայական կոչում: Եթե ոչ, ապա 3.4.3. կետում «սպայական կազմի» բառերից հետո պետք է ավելացնել այն կազմը, որը նախատեսվում է պատրաստել քոլեջում:
	Ընդունվել է:

Կատարվել է համապատասխան լրացումը:

	9. Հայեցակարգի նախագծի կետ 4.3-ում հստակեցված չէ, թե բնակելի ֆոնդը քանի հոգու համար է նախատեսվում:
10. Հայեցակարգի նախագծի կետ 4.7-ում հստակեցված չէ, թե քանի շենք-շինություններ են նախատեսվում կառուցել:
	Ընդունվել է ի գիտություն:

Այս մասը կհստակեցվի գլխավոր հատակագծի կազմման ժամանակ` հաշվի առնելով միջազգային փորձը:

	11. Հայեցակարգի նախագծի կետ 6.1.-ը կրկնում է կետ 1.4.-ի բովանդակությունը:
	Չի ընդունվել:

6.1. կետում բերվում են իրավական հենքերը, որոնց հիմքով իրականացվելու է բյուջետային ֆինանսավորումը: Այնինչ 1.4 կետը խոսում է սկզբունքների մասին (հղվելով նույն իրավական ակտին):

	12. Հայեցակարգի նախագծի կետ 6.2. և 6.3.-ում ներկայացվում է, որ ծրագրի ֆինանսավորման հիմնական աղբյուր են հանդիսանալու ՀՀ պետական բյուջեն, ինչպես նաև միջազգային գործընկերներ, մասնավոր ներդրողներ: Սակայան չի հստակեցվում, թե ինչ համամասնությամբ է կատարվելու ֆինանսավորումը:
	Ընդունվել է ի գիտություն:
Ծրագիրը նախատեսված է պետական բյուջեի միջոցներով՝ չբացառելով ըստ նպատակահարմարության մասնավոր կապիտալի ներգրավումը որոշակի նախատեսված շրջանակներում:

	13. Հայեցակարգի նախագծի կետ 8.5.-ում նշվում է, որ «... ձևակերպվելու են նաև բուհական և հետազոտական համակարգի խոշորացման վերաբերյալ մասնագիտական հայեցակարգային մոտեցումները, որոնց հիման վրա կմշակվի խոշորացման ընդհանուր դրույթային բազան:» Մեր համոզմամբ, ճիշտ կլինի այդ բազայի մշակումից հետո հայեցակարգը ներկայացնել հաստատման:
	Ընդունվել է ի գիտություն:
Հայեցակարգը նկարագրում է ակադեմիական քաղաքի կայացման ընդհանրական սկզբունքները և չի առնչվում բովանդակային մասին:

	14. Հայեցակարգի նախագծում ներկայացված են պայմանական անվանումներով տարբեր կենտրոններ, որոնք նախատեսվում է ունենալ «Ակադեմիական քաղաք»-ում: Կարևոր ենք համարում նախատեսել նաև կարիերայի պլանավորման կենտրոն համապատասխան ծառայություններով:
	Ընդունվել է:

Կատարվել է համապատասխան լրացումը:

	15. Հայեցակարգի նախագծում բացակայում են համընդհանուր ներառականության անցնելու իրողությամբ պայմանավորված ռազմավարական մոտեցումներ:
	Ընդունվել է:

Կատարվել է համապատասխան լրացումները:

	16. Հիմնավորման կետ 2-ում նշվում է, որ «... նախագծի ընդունմամբ կորոշակիացվեն «Ակադեմիական քաղաք» ծրագրին ներկայացվող պահանջները և հստակ կսահմանվեն Հիմնադրամի խնդիրները, ինչպես նաև հնարավոր կլինի հետևել կատարվելիք աշխատանքի ընթացքին՝ ելնելով նախագծով սահմանված գործողությունների ծրագրից»: Սակայն գործողությունների ծրագիր որոշման նախագծում ներկայացված չէ, ինչի մասին խոսել ենք նաև մեր դիտարկումների 3-րդ կետում:
	Ընդունվել է:
Կատարվել են համապատասխան փոփոխությունները:

	11.   Երևանի Մ. Հերացու անվան պետական բժշկական համալսարան 
	28.07.2023թ.

	
	N 28/872

	Երևանի Մ. Հերացու անվան պետական բժշկական համալսարանը «Ակադեմիական քաղաք» ծրագրի հայեցակարգը հաստատելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	Ընդունվել է ի գիտություն:

	12.   Հայ-ռուսական համալսարան 
	31.07.2023թ.

	
	N 01-248

	Հայտնում եմ, որ «Ակադեմիական քաղաք» ծրագրի հայեցակարգը քննարկվել է Հայ-Ռուսական համալսարանում։ Անհրաժեշտ է նշել, որ Ակադեմիական քաղաքների ստեղծման գաղափարը նոր չէ, այդ պրակտիկան ձևավորվել և հաջողությամբ կիրառվել է տարբեր երկրներում։ Ամենահաջողված օրինակների շարքում կարելի է նշել Սիլիկոնյան հովտի և ճապոնական Ցուկուբա քաղաքի փորձը։ Այդ իմաստով ակադեմիական քաղաքի կառուցման գաղափարը ողջունելի է և դրա անհրաժեշտությունը կասկած չի հարուցում։

Ծրագրի իրականացման արդյունքում կլուծվեն բազմաթիվ հիմնախնդիրներ ոչ

միայն գիտակրթական համակարգի զարգացման, այլ նաև մայրաքաղաքի «լիցքաթափման» և քաղաքային միջավայրի բարելավման առումով։

Հայեցակարգի առանցքային նպատակներից մեկն է ուսանողների, լավագույն

դասախոսների, ճանաչված գիտնականների, մտավորականների և նորարար

գործարարների կենտրոնացումը մեկ վայրում, ինչը որակյալ նյութատեխնիկական բազայի առկայության պայմաններում կնպաստի երկրի ինտելեկտուալ ներուժի զարգացմանը և ճիշտ կիրառմանը։ Այնուամենայնիվ, քննարկման արդյունքում ձևավորվեց ՀՌՀ պրոֆեսորադասախոսական անձնակազմի հավաքական կարծիք՝ հագեցված մի շարք հիմնահարցերով և առաջարկություններով, որոնցից առանցքայիններն են՝

1. Մտավախություն կա, որ ծրագրի իրականացման նպատակով ենթակառուցվածքների և հաղորդակցությունների ստեղծումը ու արդիականացումը ժամանակատար գործընթաց է, այդ իսկ պատճառով ծրագրի իրականացման ժամկետներն իրատեսական չեն և լրացուցիչ հիմնավորման կարիք ունեն։
	Ընդունվել է ի գիտություն:
Ժամկետները կհստակեցվեն գլխավոր հատակագծի նախագծման արդյունքում:

	2. Հստակ չէ, թե ի՞նչ չափանիշներով և չափորոշիչներով են միավորվելու բուհերը՝ 4 համալսարան/կլաստեր ստեղծելու համար և ի՞նչպիսին է լինելու դրանց կառավարման մոդելը։ Ի՞նչ չափանիշների հիման վրա է հաշվարկվում յուրաքանչյուր կլաստերում ուսանող/դասախոս հարաբերակցությունը։ Օրինակ՝ տեխնոլոգիականում այդ հարաբերակցությունը 1/5 է, կրթականում՝ 1/10։ Կրթական կլաստերի նկարագիրը շատ ընդհանրական է՝ նույնիսկ անորոշ, և պարզ չէ, թե ի՞նչ մասնագիտություններ են ներառվելու դրանում։
	Չի ընդունվել:

Հաշվարկները կատարվել են նախատեսվող  խոշորացվող բուհերի և դրանց միացող գիտական կազմակերպությունների գործող համալրվածության հաշվարկով: Ավելի կոնկրետ թվային տվյալներ հնարավոր կլինի ստանալ մասնագիտական հայեցակարգային քննարկումներից հետո:

ՀՀ ԿԳՄՍ նախարարությունը հրավիրել է մասնագիտական քննարկումներ բուհական համակարգի կոնսոլիդացման և գիտական կազմակերպությունների հետ միավորման հարցի վերաբերյալ: (http://hesc.am/am/17-07-2023)  

	3. Հասկանալի չէ, թե որ կլաստերին են վերաբերելու «տնտեսագիտություն», «կառավարում», «իրավագիտություն», «քաղաքագիտություն», «լրագրություն» և այլ մասնագիտացումները։ Եթե վերաբերելու է կրթականին, ապա դա շատ հակասական է՝ ելնելով փաստաթղթում «Կրթական կլաստեր»-ին տրված սահմանումից։
4. Հայեցակարգում նկարագրված է տեխնոլոգիական կլաստերը, բայց ոչ հետազոտականը։ Տեխնոլոգիական կլաստերում նախատեսվում են հիմնականում կիրառական հետազոտություններ՝ «առանց անտեսելու հիմնարարը», ինչը նշանակում է, որ հիմնարար հետազոտություններն առաջնահերթություն չեն լինելու Ակադեմիական քաղաքում։ Իսկ ո՞րտեղ են դրանք իրականացվելու։ Տեխնոլոգիաների զարգացումը չի կարող լինել առանց հիմնարար գիտության զարգացման։
	Հիմնարար բնույթի ինչպես նաև հումանիտար և հասարակագիտական բնագավառների համար նախատեսված է ունենալ մեկ դասական տեսակի համալսարանական կլաստեր, որի դիրքավորում այս հայեցակարգի ժամանակահատվածում նախատեսված չէ ակադեմիական քաղաքում:

	5. Ամենաէականը՝ բացակայում է ծրագրի իրականացման գոնե մոտավոր ֆինանսական բաղադրիչը, պետական բյուջեի վրա ազդեցության գնահատականը, նոր ստեղծվող ենթակառուցվածքների փաստացի նկարագիրը և ծավալը, ծրագրի իրականացման միջազգային գործընկերների որոշակի ցանկը՝ բացառությամբ արվեստների կլաստերի: Անհասկանալի է 35․000 տարողությամբ մարզադաշտի կառուցման նպատակահարմարությունը Հայֆիլմի տարածքում։
	Չի ընդունվել:

Խոշորացված ցուցանիշների վրա հաշվարկված ֆինանսական ցուցանիշները ներկայացված են եղել ՀՀ կառավարության 2023 թվականի մարտի 16-ի «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքից բխող գործողությունների ծրագիրը հաստատելու մասին» N 351-Լ որոշման նախագիծը շրջանառելիս վերջինիս հավելված 1-ի 2.2.2 կետում https://www.e-draft.am/projects/5353/about, որը դուրս է հանվել ՀՀ ֆինանսների նախարարության առաջարկով: Առավել մանրամասն ֆինանսական գնահատական հնարավոր կլինի տալ գլխավոր հատակագիծը պատրաստ լինելուց հետո:

	6. Հիմնավորումների մեջ նշված է, որ «ակադեմիական քաղաք ստեղծելու անհրաժեշտությունն առաջացել է կրթության, հետազոտության և արդյունաբերության ու ծառայությունների մատուցման ոլորտների միջև կապ ստեղծելու նպատակից ելնելով՝ տնտեսվարող սուբյեկտների արդի պահանջները բավարարող ու առաջադիմական կրթություն և հետազոտություն ապահովելու նպատակով»։ 21-րդ դարում, երբ գոյություն ունեն համացանց և թվային կապի հավելվածներ/ծրագրեր, նման հիմնավորումն առնվազն լուրջ չէ։
	Չի ընդունվել:

Անհասկանալի է դրույթի և մեկնաբանության կապը:

	7. Կառուցվածքի և կլաստերների մասով շարադրանքը հեռու է ժամանակակից գիտության զարգացման դինամիկայի և կառուցվածքի պահանջներից։ Օրինակ, գյուղատնտեսության մասով այս պարբերությունը (գյուղատնտեսական կրթությունը, ինչպես նաև հետազոտություններն և մշակումներն իրականացվելու են ագրոտեխնոլոգիական ուղղվածության գերակայությամբ, ինչի նպատակով կլաստերի տարածքում տեղակայվելու են նաև ջերմոցներ, ինտենսիվ այգի, գինեգործական փորձարարական կայան, մեքենատրակտորային պարկ/անգարներ, փորձարարական վարելահողեր, անասնաֆերմա, կաթնամթերքների փորձարարական գործարան, կերային արտադրություն, ջրային ավազան, փորձարարական նպատակներով օգտագործվող այլ հողատարածքներ) հիշեցնում է խորհրդային ժամանակների հրահանգները։
	Չի ընդունվել:

Անհասկանալի են դիտարկումների բովանդակությունը: 

	8. ՀՀ կառավարության 1994թ․ որոշմամբ Երևանում գրեթե բոլոր բուհերը գտնվում են մեկ գծի վրա. Ալեք Մանուկյան փողոցից մինչև Բաղրամյան պողոտա։ Ի՞նչ հիմնավորմամբ է հսկայական ծախսերի գնով այդ ամենը վերացվում և տարվում քաղաքի ծայրամաս։ Ի՞նչ սիներգիկ ազդեցություն ենք ստանալու և ի՞նչ ենք ծախսելու։ Այս ամենի մասին հիմնավորումների և պատկերացումների բացակայությունը կարող է պարունակել կոռուպցիոն ռիսկեր և ազգային ռեսուրսների անարդյունավետ վատնում։
	Չի ընդունվել:

Անհասկանալի է դիտարկման էությունը՝ հաշվի առնելով, որ Երևանի բուհերը ավելի հին են, քան 1994 թվականի որոշումը:

	9. Նախագծի 5.1. կետում գրված է․ «բանակցություններ են տարվել միջազգային գործընկեր այլ կազմակերպությունների հետ՝ բովանդակային աջակցություն ստանալու համար, և ձեռք են բերվել նախնական պայմանավորվածություններ»։ Հասկանալի չէ, թե ի՞նչ մրցույթների արդյունքներով են որոշվել այդ գործընկերները։
	Չի ընդունվել:
Գործընկերոջ ընտրությունը չի կարող լինել մրցույթի արդյունքում, քանի որ խոսքը գնում է լավագույն գիտակրթական կենտրոնների հետ գործընկերային բանակցությունների մասին, ըստ որում, առանց դրանց քանակի սահմանափակման:

	10. Հիմնավորում բաժնում հիմնավորումը բացակայում է։ Ըստ էության այս փաստաթուղթը հղում է անում կառավարության որոշման և մի շարք այլ փաստաթղթերի վրա։ Առկա վիճակի վերլուծությունը ներկայացված չէ։ Հիմնավորված չէ ակադեմիական քաղաքի ստեղծման անհրաժեշտությունը, չի քննարկվում ի՞նչ այլընտրանքային տարբերակներ կան, և ի՞նչով է այս տարբերակն առավել նպատակահարմար։ Չեն ներկայացված ժողովրդագրական հաշվարկներ, որոնք ցույց կտան, որ ակադեմիական քաղաքը հնարավոր կլինի համալրել ծրագրում նշված ուսանողների, դասախոսների, գիտաշխատողների քանակով։ Չեն բերվում կանխատեսումներ և ծրագրի ակնկալվող միջնաժամկետ և երկարաժամկետ արդյունքները։
	Չի ընդունվել:

Ներկա գիտակրթական համակարգը սփռված է հիմնականում Երևան քաղաքի և Արագածոտնի մարզի տարբեր հատվածներում և դրանց ենթակառուցվածքների վրա տեխնոլոգիական կլաստերի կառուցումը, որը կկարողանա ապահովել գիտության կրթության և նախատիպավորման ինտեգրումն ու սիներգիկ աշխատանքը` ֆիզիկապես անհնար է, բացի այդ, համակարգը բնութագրվում է հնամաշ և ժամանակակից չափանիշներին չբավարարող շենքային ենթակառուցվածքներով (սակավ լաբորատոր մակերեսներ, լաբորատորիաների անհամապատասխանություն անվտանգության և աշխատանքի նորմալ պայմաններին): Այս համատեքստում, Նախագծի հայեցակարգում աննպատակահարմար է անդրադանալ նման վերլուծությունների, քանի որ դրանք առկա են նաև «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքում:

	11. Մշակույթի կլաստերի նկարագրության մեջ նշվում է որոշակի թանգարանների տեղափոխման մասին։ Սա անընդունելի է։ Ի՞նչ է իրենից ներկայացնելու Հայաստանի ազգային թանգարան-պահոցը, իսկ Մատենադարանն արդյոք տեղափոխվելու՞ է։
	Չի ընդունվել:

Խոսք գնում է թանգարան-պահոցի կառուցման մասին, ոչ մի գործող թանգարանի տեղափոխման մասին խոսք չկա:

	12. Կլաստերներում նախատեսվում է գումարային մոտ 30․000 ուսանող և 4500-5000 դասախոս/գիտաշխատող։ Սա Հայաստանի գիտաշխատողների համարյա 100%-ն է։ Ո՞րն է այդ ռեսուրսի աղբյուրը և ովքե՞ր են աշխատելու այլ գիտական կենտրոններում։ Կրթական կլաստերում նախատեսվում է ունենալ 1400 ակադեմիական կազմով աշխատակիցներ։ Արդյոք Հայաստանում 3-5 տարում այսքան մասնագետ է պատրաստվելու՞։ Անհրաժեշտ է իրականացնել հստակ մասնագիտական հաշվարկ՝ յուրաքանչյուր կլաստերի համար անհրաժեշտ վարչակառավարական անձնակազմի թիվը որոշելու համար:
	Չի ընդունվել:

Կլաստերների ծանրաբեռնվածության հաշվարկի ժամանակ նախատեսված է գոյություն ունեցող քանակների որոշակի աճ: Ինչ վերաբերում է մասնագետների վերապատրաստմանը, ապա առաջարկում ենք հետևել Բարձրագույն կրթության և գիտության կոմիտեի իրականացվող ծրագրերին:

	13. Սպայական կլաստերի համար պետք է մշակել այնպիսի հայեցակարգ, որը հստակ ցույց կտա այդ կլաստերի ներառման նպատակահարմարությունն ակադեմիական քաղաքում։ Այդ կլաստերի տեղակայումն Ակադեմիական քաղաքում կարող է առաջացնել հավելյալ ռիսկեր ողջ ենթակառուցվածքի համար։ Պատերազմի դեպքում սպայական կլաստերն առաջին թիրախներից է լինելու։ Հետևաբար վտանգի կենթարկվի Ակադեմիական քաղաքի ամբողջ տեխնոլոգիական ենթակառուցվածքը և գիտական ներուժը։
	Ընդունվել է ի գիտություն:

	14. Պետք է իրականացվի Աշտարակում գտնվող երկու ֆիզիկայի ինստիտուտների (ՀՀ ԳԱԱ Ֆիզիկական հետազոտությունների ինստիտուտ և Ռադիոֆիզիկայի և էլեկտրոնիկայի ինստիտուտ) միավորումը և դրանց հիման վրա ստեղծել հիմք տեխնոլոգիական հետազոտական համալսարանի համար։ Վերոնշյալի իրականացման համար չեն պահանջվի շատ ներդրումներ, սկզբունքորեն առկա են ենթակառուցվածքները (շենքեր, լաբորատորիաներ և այլն), և այդ հնարավորությունները կարելի է արագորեն հարմարեցնել համալսարանին։
	Ընդունվել է ի գիտություն:


	15. Շատ մանրակրկիտ պետք է մշակել ինչպես գիտական, այնպես էլ ուսումնական լաբորատորիաների կազմակերպման մեխանիզմները՝ հաշվի առնելով առկա ռեսուրսների ներգրավման հնարավորությունները։ Նոր սարքավորումների ձեռքբերումը պետք է իրականացվի՝ հաշվի առնելով աշխատաշուկայում միջնաժամկետ պահանջարկ և հեռանկար ունեցող ուղղությունները, ինչպես նաև Հայաստանի Հանրապետության կարիքները։
	Ընդունվել է ի գիտություն:

	13.   Հայաստանի պետական տնտեսագիտական համալսարան 
	02.08.2023թ.

	
	N 01/01-942

	Հայաստանի պետական տնտեսագիտական համալսարանը «Ակադեմիական քաղաք» ծրագրի հայեցակարգը հաստատելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	Ընդունվել է ի գիտություն:

	14.   Ճարտարապետության և շինարարության Հայաստանի ազգային համալսարան
	02.08.2023թ.

	
	N 579

	Ճարտարապետական և շինարարության Հայաստանի ազգային համալսարանը դրական է վերաբերվում «Ակադեմիական քաղաք» ծրագրին և պատրաստակամություն է հայտնում համալսարանի մասնագիտական աջակցությունը ցուցաբերել ծրագրի բարեհաջող իրականացման համար: Մասնավորապես անհրաժեշտության դեպքում պատրաստ ենք ներգրավվել քաղաքի գլխավոր հատակագծի, առանձին շենքերի, նոր ենթակառուցվածքների, քաղաքի ջրամատակարարման, ջրահեռացման և տրանսպորտային ցանցերի նախագծման, ինչպես նաև մասնագիտական ներդրում ունենալ ճարտարապետական լուծումների մշակման հարցում: Միաժամանակ ցանկանում եմ տեղեկացնել, որ բուհերի խոշորացման և գիտական կազմակերպությունները բուհերի հետ միավորման, կլաստերների ձևավորման մոտեցումների վերաբերյալ, Ճարտարապետական և շինարարության Հայաստանի ազգային համալսարանը մասնագիտական քննարկումներից հետո սահմանված ժամկետում կներկայացնի իր առաջարկները և մոտեցումները:
	Ընդունվել է ի գիտություն:

	15.   Երևանի պետական համալսարան
	03.08.2023թ.

	
	N 01/1120-23

	Ցանկանում եմ նշել, որ «Ակադեմիական քաղաք» նախագծի իրականացումը նոր հնարավորություններ է ստեղծելու գիտության և կրթության զարգացմանը համար։ 

Միևնույն ժամանակ, կարծում եմ անհրաժեշտ է անդրադառնալ մի շարք հարցերի, այդ թվում՝ բուհերի կառավարման իրավական ձևին: Կարծում եմ՝ անհրաժեշտ է մշակել և ներդնել բուհերի նոր իրավական կարգավիճակ, որը թույլ կտա լուծել բուհերի առջև ծառացած խնդիրները և հնարավոր կդարձնի արդյունավետ կառավարում՝ միավորումների դեպքում: ԵՊՀ-ն, ֆինանսավորման առկայության պարագայում, պատրաստ է մշակելու նման կառավարման մոդել: 

Բուհերի և գիտական հաստատությունների միավորումները և խոշորացումները անհրաժեշտություն են: Կարծում եմ՝ կառավարման մոդելի մշակման հետ զուգահեռ կարող ենք քննարկել և ներկայացնել համապարփակ առաջարկ՝ բոլոր գործընկերների համար փոխշահավետ միավորումներ ունենալու նպատակով: ԵՊՀ-ն պատրաստակամ է դառնալ նման միավորված կլաստերներից մեկը։
	Ընդունվել է ի գիտություն:

	16.   Հայաստանում ֆրանսիական համալսարան
	02.08.2023թ.

	
	N 01/587

	Շնորհակալություն ենք հայտնում վստահության համար, որ ցուցաբերել եք մեր նկատմամբ հարցնելով կարծիք «Ակադեմիական քաղաք» ծրագրի հայեցակարգի վերաբերյալ:

Բարձրագույն կրթության բարեփոխումների ուղղությունների ՀՀ կառավարության կողմից կատարված ընտրությանն ընդդիմանալու որևէմիտում չունենք, սակայն կուզենայինք, որ հայաստանյան բոլոր համալսարանների հետ լայնածավալ քննարկումներ նախատեսված լինեին նախքան հայեցակարգ մշակելը: Այս նախագիծը վերաբերում է Հայաստանի բարձրագույն կրթության ապագային և պահանջում է ավելի ակտիվ համագործակցային աշխատանք:

Սկզբունքորեն, երկրում մեկ միասնական համալսարանական համալիրի ստեղծումը, որի նպատակն է ունենալ առնվազն չորս բուհ միջազգայինվարկանիշային աղյուսակների լավագույն 500-ի մեջ, միանգամայն ողջունելի է, միայն թե ամենևին պարզ չէ, թե արդյոք նման նախագիծը կբերի այդ արդյունքին:

Ասեմ, որ աշխարհի այնպիսի լավագույն համալսարանները, ինչպիսիք են, օրինակ, Այվի Լիզ համալսարանները, փոքր հաստատություններ են, որոնք ունեն 10000-ից պակաս ուսանողներ բակալավրիատում, բայց որոնց բարձր հեղինակությունն ապահովում են նրանց բարձրակարգ գիտաշխատողները, որոնց մեծապես աջակցում են կարիերայի զարգացման հարցում և ֆինանսական միջոցներով, որոնք հասնում են միլիարդավոր դոլարների:
	Ընդունվել է ի գիտություն:

	Ինչ խնդիրներ ունի այսօր հայաստանյան բարձրագույն կրթությունը: Առաջին հերթին՝ միջոցների և նպատակների վերաբերյալ հստակ ազգային ռազմավարության բացակայություն, բարձր որակավորում ունեցող և երիտասարդ մարդկային կապիտալի բացակայություն, ծերացող դասախոսական համայնք, որը չի փոխարինուվում երիտասարդներով, քանի որ վերջիններիս այլևս չի հետաքրքրում չգնահատված և վատ վարձատրվող աշխատանքը: Բոլորս այսօր տեսնում ենք գիտական գործունեության գրավչության կորուստը և հետաքրքրության պակասը 2-րդ ցիկլի կրթության նկատմամբ, որը ապագա դոկտորանտներ ու գիտաշխատողներ աճեցնող միակ ցիկլն է: Արդյոք Ակադեմիական քաղաքը կլուծի այս խնդիրները: Վստահ չենք:
	Ընդունվել է ի գիտություն:

	Հայեցակարգը, որը ներկայացված է մեզ, դեռևս ուրվագծային տեսքով է: Ներդրողներն անհայտ են, ծրագրի ընդհանուր արժեքը չի նշվում: Իրականացման ժամանակացույցը իրատեսական ցհի թվում: 
	Ընդունվել է ի գիտություն:

	Ի վերջո, համակենտրոնացումը խնդրահարույց է: Այսօր, երբ աշխարհի բոլոր երկրները ձգտում են ապակենտրոնացնել կրթությունը և այն հասանելի դարձնել իրենց ողջ տարածքում, այս նախագիծը մեկ վայրում է հավաքում բոլոր գիտակրթական կենտրոնները: Նախատեսվում են մասնաճյուղեր մարզերում: Ինչպես կզարգանա տնտեսությունը այն մարզերում, որտեղ չեն լինի բարձրագույն ուսումնական հաստատություններ, հետևաբար մարդկային կապիտալ և երիտասար աշխատողներ:
	Ընդունվել է ի գիտություն:

	Բացի այդ, անվտանգային առումով որքանով է արդարացված եկրի մարդկային կապիտալի ու նյութատեխնիկական միջոցների կենտրոնացումը մեկ վայրում:
	Ընդունվել է ի գիտություն:

	Եթե նախագիծն իրականացվի, բարձրագույն կրթության համար նախատեսված ամբողջ բյուջեն կծախսվի այդ ուղղությամբ: Այդ դեպքում, հատկապես ծրագրի իրականացման տասը տարիների ընթացքում, ինչպես է խրախուսվելու գործունեությունը կրթության և գիտահետազոտական ոլորտներում, որոնք արդեն իսկ պահանջում են մեծ ներդումներ:
	Ընդունվել է ի գիտություն

Նախագիծն ունենալու է իր առանձին բյուջեն:

	Այս երկրում կան պատմություն ունեցող համալսարաններ, որոնք նաև Հայաստանի մշակութային ժառանգության մաս են կազմում և կրում են նրա արդյունավետ կդառնան, եթե տեղավորվեն մեծ համալիրում:
	Ընդունվել է ի գիտություն:

	Այս պատասխանի նպատակը ոչ թե հայեցակարգի դեմ արտահայտվելն է, այլ դրա վերաբերյալ լուրյ հարցերբարձրացնելը: Ինչու սահմանափակել միայն բրիտանացի և իռլանդացի փորձագետների խորհրդատվություններով: Միգուցե կան հայ փորձագետներ, որոնք, բոլորից լավ իմանալով երկրի վիճակը, նույնպես կարող են օգտակար լինել:

Ընդունեք խնդրեմ, պարոն Հայոցյան, խորին հարգանքներիս հավաստիքը:
	Ընդունվել է ի գիտություն:
ՀՀ ԿԳՄՍ նախարարությունը  հրավիրել է ՀՀ պետական բուհերին և գիտահետազոտական կազմակերպություններին ներկայացնելու հայեցակարգային առաջարկություններ «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքով նախատեսված ՀՀ պետական բուհերի խոշորացման և գիտահետազոտական կազմակերպությունների հետ միավորման գործընթացի վերաբերյալ, ինչը սերտորեն առնչվում է «Ակադեմիական քաղաք» ծրագրին: ՀՀ ԿԳՄՍ նախարարությունը հայեցակարգային առաջարկներն ընդունելու է մինչև 2024 թվականի փետրվարի 15-ը: Այս ընթացքում ակնկալվում է, որ բուհերն ու գիտահետազոտական կազմակերպությունները կծավալեն մասնագիտական քննարկումներ, որոնց ավարտին ՀՀ ԿԳՄՍ նախարարություն կներկայացվի վերոնշյալ ուղղություններին համապատասխան խոշորացված բուհի առաջարկ, որը կներառի խոշորացվող բուհերի և միացող գիտահետազոտական կազմակերպությունների ցանկը, դրանց կառուցվածքը, կառավարման համակարգը, իրականացվող կրթական ծրագրերն ու գիտահետազոտական ուղղությունները, ինչպես նաև պլան-ժամանակացույցը, կարողունակությունների զարգացման ծրագրերի անհրաժեշտ ցանկը և հնարավոր գործընկեր միջազգային կազմակերպությունների ցուցակը (http://hesc.am/am/17-07-2023):

	17.   Հայաստանի ամերիկյան համալսարան
	07.08.2023թ.

	
	

	Մեր ակադեմիական ղեկավարությունը, այդ թվում՝ ֆակուլտետների ղեկավարները, փոխնախագահները, ակադեմիական գծով փոխնախագահի և նախագահի օգնականները և ես մանրակրկիտ ուսումնասիրել ենք մեզ ներկայացված փաստաթուղթը: Նրանց բոլորի անունից ուրախ եմ ստորև Ձեզ ներկայացնել մեր դիտարկումներն ու առաջարկությունները հայեցակարգի «Ակադեմիական քաղաք» ծրագրի վերաբերյալ:

Նախ ցանկանում ենք մեր երախտագիտությունը հայտնել ՀՀ կառավարությանը՝ երկրի բարձրագույն կրթության և գիտության ոլորտի բարելավմանն ուղղված ջանքերի համար: Մենք լիովին համամիտ ենք, որ շատ անելիք կա: Մասնավորապես, հավատացած ենք, որ չափազանց կարևոր է բարելավել կրթության որակը, գիտահետազոտական աշխատանքների արդյունավետությունը և Հայաստանի ԲՈՒՀ-երի վարկանիշը: Այս ամենի իրագործման համար առանցքային է ներգրավել բարձրակարգ պրոֆեսորների, արդիականացնել դասավանդման և գիտահետազոտական աշխատանքների  պայմանները, գրադարաններին ապահովել նորագույն տեղեկույթով և էականապես մեծացնել հանրային ԲՈՒՀ-երի և գիտահետազոտական դրամաշնորհների ֆինանսավորումը: Կարևոր է նաև ներդնել խրախուսիչ համակարգ՝ քաջալերելու գիտահետազոտական ինստիտուտների և համալսարանների փոխադարձ համագործակցությունը: Հարկ է խրախուսել նաև օբյեկտիվ գնահատման ընթացակարգը՝ արժևորելու և պարգևատրելու որակյալ գիտահետազոտական աշխատանքները: Ավելին, քայլեր պետք է ձեռնարկվեն՝ հզորացնելու մարզերում գործող համալսարանները և մարզերի ուսանողներին ընձեռելու որակյալ կրթություն ստանալու և գիտական հետազոտություններում ներգրավվելու հնարավորություններ:
	Ընդունվել է ի գիտություն:


	Ակադեմիական քաղաքի հայեցակարգային փաստաթուղթն ուսումնասիրել ենք և Ձեզ ենք ներկայացնում մեր դիտարկումներն ու առաջարկությունները՝ դրանք Ձեր միջնորդությամբ ՀՀ կառավարությանը փոխանցելու նպատակով: Հասկանում ենք, որ թերևս մեր հետագա փուլերում, այդուհանդերձ, ցանկանում ենք Ձեզ ներկայացնել դրանք ստորև, ապագա մշակումներում դրանք հաշվի առնելու ակնկալիքով՝

1. Հստակ չէ, թէ ինչ կետով է Ակադեմիական քաղաքի հիմնադրումը լուծելու Հայաստանի բարձրագույն կրթության և գիտության արդյունավետության առկա խնդիրները: Հայեցակարգում նման վերլուծություն առկա չէ: Մասնավորապես, մեզ մտահոգում է այն հանգամանքը, որ արդեն իսկ սահմանափակ ռեսուրսներն առանձին հերթին կօգտագործվեն ենթակառուցվածքների (ճանապարհներ, կոմունալ ծառայությունների մատակարարում և այլն) և շենքերի կառուցման նպատակով, այլ ոչ թե շնորհալի պրոֆեսորների գիտաշխատողների ներգրավման, անհրաժեշտ լաբորատորիաների սարքավորումների և գրադարանների ռեսուրսների կամ գիտահետազոտական աշխատանքների համար տրամադրվող ֆինանսավորումների վրա: Փաստաթուղթը չի անրադառնում նաև, թե ինչ պատճառով այդ միջոցները չեն օգտագործվում գործող շենքային պայմաններն ու ծրագրերն ընդլայնելու և արդիականացնելու նպատակով: Նման լայնածավալ տեղափոխությունները և կրթական պրոցեսները, դրանց հետագայում հարմարեցման գործնթացները ծանր փորձառություն կլինեն՝ լի անորոշություններով, որոնք ամենայն հավանականությամբ կհետաձգեն Հայաստանի բարձրագույն կրթության և գիտահետազոտական աշխատանքների որակի հնարավոր բարելավման ջանքերը: Խիստ կարևոր է, որ այս հարցերը քննարկվեն և վերլուծվեն Ակադեմիական քաղաքի բովանդակային մասի մշակման ընթացքում:
	Չի ընդունվել:

Ներկա գիտակրթական համակարգը սփռված է հիմնականում Երևան քաղաքի և Արագածոտնի մարզի տարբեր հատվածներում և դրանց ենթակառուցվածքների վրա տեխնոլոգիական կլաստերի կառուցումը, որը կկարողանա ապահովել գիտության կրթության և նախատիպավորման ինտեգրումն ու սիներգիկ աշխատանքը` ֆիզիկապես անհնար է, բացի այդ, համակարգը բնութագրվում է հնամաշ և ժամանակակից չափանիշներին չբավարարող շենքային ենթակառուցվածքներով (սակավ լաբորատոր մակերեսներ, լաբորատորիաների անհամապատասխանություն անվտանգության և աշխատանքի նորմալ պայմաններին): Այս համատեքստում, Նախագծի հայեցակարգում աննպատակահարմար է անդրադանալ նման վերլուծությունների, քանի որ դրանք առկա են նաև «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքում:

	2. Նաև մտահոգված ենք այն հանգամանքով, որ Ակադեմիական քաղաքի ստեղծման հայեցակարգի ձևավորման ընթացքում Հայաստանի ակադեմիական համայնքը ներգրավված չի եղել, և նրանց հետ քննարկումներ չեն կայացել: Հավաստում ենք, որ առաջարկություններ ներկայացնելու հնարավորություն չի ընձեռնվել: Այլ համալսարանների և գիտահետազոտական ինստիտուտների մեր մի քանի գործընկերների հետ քննարկումներից մենք տեղեկացել ենք, որ նրանց հետ ևս փաստաթուղթը չի քննարկվել: Քիչ հավանական է, որ ուսումնական հաստատությունների բարեփոխման վերից ներքև այս մոտեցումը կընդունվի ոգևորությամբ կամ աջակցություն կստանա ակադեմիական համայնքի կողմից: Կարծում ենք, որ չափազանց կարևոր է, որպեսզի այս համայնքը ներգրավված լինի անմիջապես գործընթացի մեկնարկից՝ ընդհուպ գաղափարների ձևավորման, ինչպես նաև դրանց իրագործումից բխող անհրաժեշտ քայլերի ձեռնարկման փուլերի ժամանակ:
	Չի ընդունվել:
«Ակադեմիական քաղաք» ծրագրի հայեցակարգը հաստատելու մասին» ՀՀ կառավարության որոշման նախագծի ընդունումը բխում է Հայաստանի վերափոխման մինչև 2050 թվականի ռազմավարությամբ նախատեսված 1. «կիրթ և կարողունակ քաղաքացի, ժողովուրդ» և 15. «գիտելիքահենք Հայաստան» նպատակներից, «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքի հավելվածի 82-րդ կետի 4-րդ ենթակետի «դ» պարբերությունից,  ՀՀ կառավարության 2023 թվականի մարտի 16-ի «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքից բխող գործողությունների ծրագիրը հաստատելու մասին» N 351-Լ որոշմամբ հաստատված հավելված 1-ի` Նպատակ 2 «Բարձրագույն կրթության արդյունավետության բարձրացում» 2.2 «Ցանցային կրթական համակարգերի ներդրում և ենթակառուցվածքների բարելավում» մասի 2.2.2  «Ակադեմիական քաղաքի ստեղծում՝ որպես որակյալ բարձրագույն կրթության և հետազոտության համար արդիական կրթական միջավայրի ապահովման կամպուսային կլաստերների համախումբ» կետից, ինչպես նաև ՀՀ Ազգային ժողովի 2021 թվականի օգոստոսի 26-ի ԱԺՈ-002-Ն որոշմամբ հավանության արժանացած ՀՀ կառավարության ծրագրի 4-րդ` «Մարդկային կապիտալի զարգացում» կետի 4.3 «Կրթություն» մասով սահմանված` բարձրագույն կրթության ոլորտում ֆիզիկական, վիրտուալ և սոցիալական գրավիչ միջավայր ապահովելու համար ակադեմիական քաղաք հիմնելու ռազմավարական նպատակից: 

Անդրադառնալով Նախագծի վերաբերյալ երկխոսություններին՝ հարկ է նկատի ունենալ, որ «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքը սահմանված կարգով շրջանառվել է և տեղադրվել իրավական ակտերի նախագծերի հրապարակման միասնական կայքում՝ հանրային քննարկման:
ՀՀ ԿԳՄՍ նախարարությունը  հրավիրել է ՀՀ պետական բուհերին և գիտահետազոտական կազմակերպություններին ներկայացնելու հայեցակարգային առաջարկություններ «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքով նախատեսված ՀՀ պետական բուհերի խոշորացման և գիտահետազոտական կազմակերպությունների հետ միավորման գործընթացի վերաբերյալ, ինչը սերտորեն առնչվում է «Ակադեմիական քաղաք» ծրագրին: ՀՀ ԿԳՄՍ նախարարությունը հայեցակարգային առաջարկներն ընդունելու է մինչև 2024 թվականի փետրվարի 15-ը: Այս ընթացքում ակնկալվում է, որ բուհերն ու գիտահետազոտական կազմակերպությունները կծավալեն մասնագիտական քննարկումներ, որոնց ավարտին ՀՀ ԿԳՄՍ նախարարություն կներկայացվի վերոնշյալ ուղղություններին համապատասխան խոշորացված բուհի առաջարկ, որը կներառի խոշորացվող բուհերի և միացող գիտահետազոտական կազմակերպությունների ցանկը, դրանց կառուցվածքը, կառավարման համակարգը, իրականացվող կրթական ծրագրերն ու գիտահետազոտական ուղղությունները, ինչպես նաև պլան-ժամանակացույցը, կարողունակությունների զարգացման ծրագրերի անհրաժեշտ ցանկը և հնարավոր գործընկեր միջազգային կազմակերպությունների ցուցակը (http://hesc.am/am/17-07-2023):

	3. Հայեցակարգը նախատեսում է ակադեմիական միավորների նվազագույնը չորս կլաստեր, որոնցից առնվազն երկուսին կից կգործեն դպրոցներ: Թե դպրոցականների, և թե համալսարանների ուսանողների, և թե համալսարանների համար նախատեսվում է կառուցել հանրակացարաններ: Սա նշանակում է, որ 15 տարեկան կամ ավելի երիտասարդ այդ աշակերտները և ուսանողները կբնակվեն իրենց ընտանիքներից հեռու. սա մի իրավիճակ է, որը չի համապատասխանում երկրի սովորույթներին: Մենք գիտենք, որ շատ արևմտյան երկրներում ընդունված է, որ երիտասարդները թողնում են իրենց տունը 18 տարեկանում կամ ավելի վաղ հասակում և բնակություն հաստատում քոլեջների հանրակացարաններում: Սակայն արդյոք սա կեցության նախընտրելի և իրատեսական տարբերակ է՝ Հայաստանում ընդունելու համար: Կարծում ենք, որ այս մոտեցումը պետք է ուսումնասիրվի հասարակագետների կողմից նախքան դրա ընդունումը:
	Չի ընդունվել:
Հայաստանի պատմության մեջ հայտնի են դպրոցական կրթական հաստատություններ, որոնք ապահովել են աշակերտների կեցություն հաստատության տարածքում: Սրանից բացի, հնարավոր է կազմակերպել նաև աշակերտների տեղափոխությունը: միևնույն ժամանակ, քանի որ ակադեմիական քաղաքը նաև կազդի մերձակա տարածքների զարգացմանը, ապա նշված դպրոցները իրենց նախատեսված ծանրաբեռնվածությամբ կծառայեն նաև քաղաքի և դրա մերձակա տարածքների աշակերտների կրթությանը:  

	4. Հայկական բուհերում դասավանդում են բավականին մեծ թվով այցելող դասախոսներ՝ միաժամանակ աշխատելով նաև այլ հաստատություններում: Ավելին, շատ ուսանողներ կես դրույքով աշխատում են իրենց ուսման տարիների ընթացքում ուսման վարձը վճարելու իրենց ընտանիքների հոգսերը թեթևացնելու համար: Ինչպես կանդրադառնա Երևանից դուրս կամ դրա ծայրամասերում Ակադեմիական քաղաքի ստեղծումն այդ այցելող դասախոսների և կես դրույքով աշխատող ուսանողների վրա, որոնցից շատերի աշխատավայրերն ամենայն հավանականությամբ գտնվում են Երևանի կենտրոնում: Ինչպես կարող են Ակադեմիական քաղաքի հանրակացարաններում բնակվող ուսանողները կես դրույքով աշխատանք գտնել՝ իրենց կրթության կարիքները հոգալու համար:
	Չի ընդունվել:

Ակադեմիական քաղաքի ստեղծումը նպատակ ունի ստեղղծելու միջավայր, որտեղ ինչպես ուսանողները, այնպես էլ դասախոսները և հետազոտողները կունենան իրենց հիմնական աշխատանքով զբաղվելու լիարժեք հնարավորություն և արժանապատիվ պայմաններ: 

	5. Ակադեմիական քաղաքի ստեղծումն ինչպես կբարելավի բարձրագույն կրթության ստանդարտները մարզերում, որտեղ ինչպես հայտնի է, զգալի է դրա խիստ անհրաժեշտությունը: Նոր Ակադեմիական քաղաքի ստեղծման համար նախատեսված ֆինանսական ծախսերի պարագայում մարզերում կրթական և գիտահետազոտական հաստատությունների բարելավման համար միջոցներն էլ ավելի սուղ կդառնան:
	Չի ընդունվել:
Ակադեմիական քաղաք ծրագրի նպատակն է ստեղծել կեցության և կրոթության մատչելի պայմաններ, որոնց պարագայում մարզաբնակ ուսանողները կկարողանան տեղափոխվել ակադեմիական քաղաք և ունենակ կացության այնպիսի պայմաններ, որոնք իրենց վրա չեն ստեղծի կենցաղի և լոգիստիկայի հավելյալ ծանրաբեռնվածություններ:

	Հայեցակարգը խրախուսում է մասնավոր և միջկառավարական համալսարաններին ևս, ցանկության դեպքում, տեղափոխվել Ակադեմիական քաղաք: Մենք այս հարցը մանրակրկիտ քննարկել ենք: Ստորև ներկայացնում ենք մեր դիտարկումներն այդ առնչությամբ՝
6. Հայաստանի ամերիկյան համալսարանը (ՀԱՀ) մեծ ներդրումներ է կատարել ներկայիս շենքային պայմանների զարգացման մեջ: Այդ միջոցները տրամադրվել են ԱՄՆ կառավարության կողմից ՄՆՄԶԳ (Միացյալ Նահանգների միջազգային զարգացման գործակալության/ USAID) Արտասահմանում ամերիկյան դպրոցների և հիվանդանոցների (ASHA) ծրագրի միջոցով, ինչպես նաև մասնավոր նվիրատուներից: Մասնավորապես, ASHA-ի միջոցներից մենք ստացել ենք շուրջ 6 միլիոն ԱՄՆ դոլար՝ Մարշալ Բաղրամյան 40 հասցեում տեղակայված մեր մասնաշենքի վերանորոգման և վերափոխման նպատակով՝ այնտեղ անհրժեշտ պայմաններ ստեղծելու համար: Մենք ստեղծել ենք համակարգչային լաբորատորիաներ, լսարաններ, նախատիպային և հետադարձ ճարտարագիտական լաբորատորիա, ժամանակակից հագեցվածությամբ գրասենյակներ, ճաշարան և դահլիճ, որոնք բոլորն էլ այժմ օգտագործվում են գերծանրաբեռնվածությամբ: Ներկայումս մենք կառուցում ենք մեդիա լաբորատորիա մեր շենքի նկուղային հարկում, որի ծախսերը կազմում են գրեթե 1 միլիոն ԱՄՆ դոլար: Նախագիծը կրկին իրականացվում է ASHA-ի միջոցներով: 2008 թվականին մենք ավարտեցինք Փարամազ Ավետիսյան մասնաշենքի շինարարությունը, որի արժեքը կազմել է 16,5 միլիոն ԱՄՆ դոլար: Միջոցների մեծամասնությունը նվիրաբերել են մեր բարերարներ Էդվարդ և Փամելա Ավետիսյանները և այլ նվիրատուներ: Այս գերժամանակակից շենքը, որը հագեցած է արդիական լսարաններով, հանդիպումների սրահներով, գրասենյակներով, դահլիճով, քիմիայի լաբորատորիաներով, պատկերասրահով և սրճարանով, ծառայում է որպես մեր հիմնական ակադեմիական շենք: Հինգ տարի առաջ ASHA-ի աջակցությամբ մենք համալրեցինք մեր Ուսանողական կենտրոնը, Դասախոսական կենտրոնը և բացօթյա ամֆիթատրոնը, որոնք կրկին մեծապես կիրառելի են մեր համայնքի կողմից: ASHA-ից և մեր բարերարներից միջոցներ ստանալիս մենք հանձնառություն ենք վերցրել օգտագործելու այդ միջոցները մեր կրթական և գիտահետազոտական ծրագրերի իրականացման նպատակով: Այդ շինությունները լքելը կհանդիսանա մեր համաձայնությունների չեղարկում և կհանգեցնի էապես արժեքավոր շենքերի կորստի, որոնց փոխարինելը չափազանց դժվար և ահռելի ծախսատար կլինի:
7. 2019 թվականի ապրիլին որպես ՀԱՀ նախագահ պատիվ եմ ունեցել անձնապես հանդիպելու ՀՀ վարչապետ պարոն Նիկոլ Փաշինյանի հետ: Այդ հանդիպմանը վարչապետն իր բարձր կարծիքն ու ՀԱՀ-ից իր ակնկալիքներն է հայտնել և ասել հետևյալը (վերաշարադրված)՝ «Պետք է աճեք: Խորհուրդ եմ տալիս գնել ցանկացած գույք, որը հասանելի կլինի ձեր տարածքում, որպեսզի ընդլայնվեք»: Սա հենց այն է, ինչ մենք իրականացրել ենք: Նախորդող մի քանի տարիների ընթացքում մենք գնել ենք ավելի քան 4,000 մ2 հողատարածք Սոսե փողոցի վրա՝ Փարամազ Ավետիսյան մասնաշենքի հարևանությամբ: Մենք նախատեսում ենք կառուցել երեք նոր մասնաշենք՝ 1. Բնագիտության և ճարտարագիտության շենք՝ դասավանդման և գիտահետազոտական աշխատանքների համար նախատեսված ժամանակակից լաբորատորիաներով, ինչպես նաև լսարաններով, հանդիպումների սրահներով, գրասենյակներով և այլն, 2. Հումանիտար և հասարակական գիտությունների շենք՝ միջգիտակարգային դասավանդման և հետազոտությունների համար նախատեսված տարածքներով դատախաղերի համար նախատեսված սենյակներով և այլն, և 3. Արվեստի շենք՝ կատարողական արվեստի համար նախատեսված մասնագիտական լսարաններով, արհեստանոցներով և պատկերասրահներով: Բոլորովին վերջերս մենք ապահովել ենք մեծ նվիրատվության հանձնառություն Ավետիսյանների ընտանիքից այս շենքերի համար, ևս մեկը քննարկումների փուլում է: Նաև օժանդակություն ենք ակնկալում ASHA-ից և այլ նվիրատուներից այս խոշոր շինարարական ծրագրի համար: Ներկայումս ընթանում է նախագծի համար ճարտարապետի ընտրության գործընթացը: Նախագծի ավարտի արդյունքում մենք կեռապատկենք մեր դասավանդման և հետազոտական տարածքների հնարավորությունները:
8. Ի լրումն վերոգրյալի, մենք միջոցներ ենք ստացել ASHA-ից՝ վերանորոգելու Փարամազ Ավետիսյան մասնաշենքի հյուսիսում տեղակայված Եռանկյունաձև այգին և այն դարձնելու կենդանի լաբորատորիա բնապահպանական դասընթացների և ուսումնասիրությունների համար: Տարատեսակ բույսեր, ծառեր և բուսական աշխարհի այլ տեսակներ կտնկվեն, կստեղծվեն խաղահրապարակներ, հանգստի և սովորելու համար նախատեսված վայրեր, որոնցից կկարողանան օգտվել թե շրջակա համայնքի բնակիչները, թե համալսարանի ուսանողները, դասախոսներն ու աշխատակազմը: Այս այգու շրջակայքում գտնվող մեր շենքերը բնորոշ կլինեն ամերիկյան համալսարանական շենքերին, որտեղ կենտրոնում գտնվող կանաչապատ տարածքը հնարավորություն է ընձեռում զբոսնելու, զրույցների և ինտելեկտուալ  համագործակցությունների համար:
9. Մեր ֆիզիկական պայմանների ընդլայնման հետ զուգահեռ մենք նախատեսում ենք նաև մեր ակադեմիական և գիտահետազոտական ծրագրերի աճ: Մասնավորապես, նախատեսում ենք ավելացնել նոր գիտական աստիճաններ շնորհող ծրագրեր բնագիտության, ճարտարագիտության և հասարակական գիտությունների ոլորտներում, այդ թվում նաև դոկտորական աստիճան շնորհող ծրագրեր, որոնք էական են մեր գիտահետազոտական ծրագրերի հետագա հզորացման համար:

Վերը նշված ընդլայնման ծրագրերը հաշվի առնելով՝ մեզ համար գործնականորեն անհնար է թողնել մեր ներկայիս շենքային պայմանները և տեղափոխվել Ակադեմիական քաղաք: Դրա արդյունքում կչեղարկվեն մեր հանձնառությունները և մեծ վնաս կպատճառվի համալսարանի կայուն զարգացմանը: Այդուհանդերձ, մենք շատ հետաքրքրված ենք մեր ներկայությունն ունենալ Ակադեմիական քաղաքում թերևս նորարարության և ձեռնարկատիրության կենտրոն ստեղծելով՝ Ակադեմիական քաղաքում գործող այլ համալսարանների հետ համագործակցությամբ: Այդ առումով խնդրում ենք, որպեսզի Հայաստանի ամերիկյան համալսարանին հնարավորություն տրվի մասնակցելու Ակադեմիական քաղաքի ստեղծման հետագա զարգացումների մասին քննարկումներին:

Շնորհակալ ենք ՀՀ կառավարությանն այս կարևոր նախաձեռնության վերաբերյալ մեր դիրքորոշումն արտահայտելու հնարավորության համար: 
	Չի ընդունվել:

ՀՀ կառավարության քաղաքականությունն է բուհական ենթակառուցվածքների ընդլայնումն ու զարգացումը դիտարկել միայն ակադեմիական քաղաքի տարածքում` ըստ այդմ կազմակերպելով իրենց ծրագրերը:
Ընդ որում Ակադեմիական քաղաքի տարածքում ենթակառուցվածքների ընդլայնման կամ նոր տեղափոխման պարագայում բուհերը կկարողանան միջբուհական համագործակցության շրջանակներում օգտվել համատեղ օգտագործման կենտրոններից և խոշոր գիտական սարքավորումներից

	18.   Հայաստանի ազգային ագրարային համալսարան
	07.08.2023թ.

	
	N Ե/ՎՈՒ/1101-23

	Հայաստանի Հանրապետությունում բարձրագույն կրթության և գիտական հետազոտությունների համար արդիական ենթակառուցվածքներով հագեցած նպաստավոր միջավայր ստեղծելն, անշուշտ, բարձրագույն կրթության և գիտական հետազոտությունների որակի ու մրցունակության բարձրացման կարևոր նախապայմաններից է:

Այդ առումով շատ է կարևորվում «Ակադեմիական քաղաք» աննախադեպ խոշոր ծրագրի համակողմանի հիմանվորված հայեցակարգ ունենալը, որը կնպաստի «Ակադեմիական քաղաք» ծրագրի վերաբերյալ իրազեկվածության մակարդակի բարձրացմանը և ելակետ կհանդիսանա ծրագրի հետ կապված տարբեր խնդիրներ վեր հանելու ու դրանց լուծումներ նախանշելու համար:

«Ակադեմիական քաղաք» ծրագրի հայեցակարգը (այսուհետ՝ Հայեցակարգ) հաստատելու մասին ՀՀ կառավարության որոշման նախագշի վերաբերյալ «Հայաստանի ազգային ագրարային համալսարան» հիմնադրամի (այսուհետ՝ ՀԱԱՀ) նկատառումները ներկայացված են ստորև:
1. Հայեցակարգի 1.5 կետում նշված է, որ Ակադեմիական քաղաքը հանդիսանում է նաև ՀՀ կրթության մինչև 2030 թվականի զարգացման պետական ծրագրով սահմանված մի շարք կարևորագույն թիրախների՝ ունենալ առնվազն չորս բուհ միջազգային վարկանիշային աղյուսակների լավագույն 500-ի մեջ և առնվազն կրկնապատկել օտարերկրյա ուսանողների թիվը, ապահովման առանցքային միջոց, իսկ 1.6. կետում նշվում է, որ այս թիրախների իրացումն անխուսափելիորեն առաջ է բերում համապատասխան ենթակառուցվածքների պահանջ, որոնցից են ուսումնառության կազմակերպման արդի պայմանները, ժամանակակից գիտական հետազոտությունների համար անհրաժեշտ լաբորատոր, նախատիպավորման, փորձարկման և այլ ենթակառուցվածքները, մարզական, հանգստի, գրադարանային, հանրակացարանային և այլ միջավայրերը, որոնք մրցունակ հետազոտությունների և բարձրագույն կրթական համակարգի նախապայման են:

Հայեցակարգի 5.4. կետի համաձայն, Ակադեմիական քաղաքի կառուցման փուլը նախատեսվում է մեկնարկել 2025 թվականի հոկտեմբեր ամսվանից և նախնական գնահատմամբ ավարտել 2029 թվականի դեկտեմբեր ամսին: Եթե, նույնիսկ, Հայեցակարգում նշված նախնական գնահատման ժամկետը (ենթադրաբար, դա հնարավոր նվազագույնն է) պահպանվի, ապա ՀՀ կրթության մինչև 2030 թվականի զարգացման պետական ծրագրով սահմանված, վերոհիշյալ կարևորագույն թիրախներին բուհերը պետք է կարողանան հասնել դեռևս Ակադեմիական քաղաք չտեղափոխված՝ իրենց ունեցած, հիմնականում ժամանակի պահանջների չբավարարող ենթակառուցվածքներով:


Հարց է առաջանում, թե նման պայմաններում ինչպես են բուհերը հասնելու նշված թիրախներին կամ դառնալու այդ թիրախների ապահովման առանցքային միջոց, եթե ակադեմիական քաղաքի ընձեռած հնարավորություններից սկսելու են օգտվել 2030 թվականից: Իրատեսական կլինի շոշափելի դրական տեղաշարժեր ակնկալել բուհերն Ակադեմիական քաղաք տեղափոխելուց տարիներ անց:
	Չի ընդունվել:

Միջազգային վարկանիշային աղյուսակների լավագույն 500-ի մեջ հայտնվելու ռազմավարական նպատակը վերաբերում է 4 բուհերին, ակադեմիական քաղաքը նախատեսված է 4 համալսարանական կլաստերների համար, այսինքն ոչ բոլոր կլաստերներն են մինչև 2030 թվականը տեղափոխվելու ակադեմիական քաղաք:
Համաձայն Նախագծի հավելվածի 8-րդ կետի 8.2. եննթակետի՝ Ակադեմիական քաղաքի կառուցումն ու կայացումը չի խոչընդոտելու գործող բուհական և գիտական համակարգի զարգացմանը, ինչը նշանակում է, որ ռազմավարական փաստաթղթերից և Հայաստանի Հանրապետության Ազգային ժողովի 2021 թվականի օգոստոսի 26-ի ԱԺՈ-002-Ն որոշմամբ հավանության արժանացած Հայաստանի Հանրապետության կառավարության ծրագրից բխող որևէ ընթացիկ բովանդակային կարևորության ծրագիր չի դադարեցվելու:» կետը երաշխավորում է, որ ակադեմիական քաղաքի կառուցմանը զոըգընթաց իրականացվելու են բովանդակային բարեփոխման բոլոր նախատեսվող միջոցառումները: Անհրաժեշտ է նաև հաշվի առնել, որ ակադեմիական քաղաք ծրագրի իրագործումը կազմակերպվելու է փուլային: 



	2. Իսկ միջազգային վարկանիշային աղյուսակների լավագույն 500 բուհ-երի մեջ հայտնվելու և օտարերկրյա ուսանողների թիվը առնվազն կրկնապատկելու համար, ժամանակակից նյութատեխնիկական միջոցներից բացի, անհրաժեշտ է ունենալ նաև բարձրակարգ և օտար լեզվի վարժ տիրապետող դասախոսներ, ինչպես նաև գիտնական-հետազոտողներ և ուսումնաօժանդակ անձնակազմ (այսուհետ՝ աշխատակիցներ): Հայեցակարգում տեղ չեն գտել աշխատակիցների որակավորման բարձրացման և/կամ առկա բարձրակարգ մասնագետներին, մինչև ակադեմիական քաղաքի կառուցման ավարտը, խրախուսելով, բուհերում պահելու վերաբերյալ դրույթներ: Միայն Հայեցակարգի 8.6. կետում է հպանցիկ նշվում ակադեմիական, այնպես էլ ադմինիստրատիվ համակազմի վերապատրաստումների մասին, սակայն, հաշվի առնելով նոր համակարգի կայացման և հաջող գործունեության համար արդիական պահանջներին բավարարող կադրերի առկայության կարևորությունը, անհրաժեշտ է Հայեցակարգում առավել հստակեցնել համապատասխան կադրերի վերապատրաստման ժամկետներն ու վայրերը՝ «գործընկեր համալսարաններում» արտահայտությունից զատ 8.6. կետում նշելով նաև «հաջողված փորձ ունեցող արտերկրի ակադեմիական քաղաքներում»:

Առաջարկվում է նաև Հայեցակարգում ավելացնել Ակադեմիական քաղաքի նախագծման փուլին զուգահեռ Ակադեմիական քաղաք տեփափոխվող բուհերի աշխատակիցների նախապատրաստման միջոցառումներ նախատեսել՝ կազմակերպել ատեստացիա և ատեստացիան բարեհաջող անցած աշխատակիցներին խրախուսել մինչև Ակադեմիական քաղաք տեղափոխվելը: 
	Ընդունվել է ի գիտություն:
ՀՀ ԿԳՄՍ նախարարությունը  հրավիրել է ՀՀ պետական բուհերին և գիտահետազոտական կազմակերպություններին ներկայացնելու հայեցակարգային առաջարկություններ «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքով նախատեսված ՀՀ պետական բուհերի խոշորացման և գիտահետազոտական կազմակերպությունների հետ միավորման գործընթացի վերաբերյալ, ինչը սերտորեն առնչվում է «Ակադեմիական քաղաք» ծրագրին: ՀՀ ԿԳՄՍ նախարարությունը հայեցակարգային առաջարկներն ընդունելու է մինչև 2024 թվականի փետրվարի 15-ը: Այս ընթացքում ակնկալվում է, որ բուհերն ու գիտահետազոտական կազմակերպությունները կծավալեն մասնագիտական քննարկումներ, որոնց ավարտին ՀՀ ԿԳՄՍ նախարարություն կներկայացվի վերոնշյալ ուղղություններին համապատասխան խոշորացված բուհի առաջարկ, որը կներառի խոշորացվող բուհերի և միացող գիտահետազոտական կազմակերպությունների ցանկը, դրանց կառուցվածքը, կառավարման համակարգը, իրականացվող կրթական ծրագրերն ու գիտահետազոտական ուղղությունները, ինչպես նաև պլան-ժամանակացույցը, կարողունակությունների զարգացման ծրագրերի անհրաժեշտ ցանկը և հնարավոր գործընկեր միջազգային կազմակերպությունների ցուցակը (http://hesc.am/am/17-07-2023):

	3. Եթե օտարերկրյա ուսանողների թիվը նախատեսված է առնվազն կրկնապատկել մինչև 2030 թվականն, իսկ Ակադեմիական քաղաքը, նախանական գնահատականով, ամբողջությամբ գործելու է 2030 թվականից, ապա ինչպես պետք է հասնել այդ թիրախին՝ առանց ներկայիս բուհերի համար հանրակացարանային անհրաժեշտ պայմաններ ստեղծելու և/կամ եղած հանրակացարանային պայմանները բարելավելու:
	Չի ընդունվել:

Այս հարցադրումներին նպատակահարմար է անդրադառնալ բուհական համակարգի կոնսոլիդացման և գիտական կազմակերպությունների հետ միավորման հարցի վերաբերյալ հայեցակարգային առաջարկությունների ներկայացման քննարկումների շրջանակներում, քանի որ հայեցակարգը տալիս է գործընթացի ընդհանրական նկարագիրը: http://hesc.am/am/17-07-2023 

	4. Հարկ ենք համարում նաև նշել, որ ՀՀ այն բուհերը, որոնք իրենց գործունեությունը շարունակելու են մայրաքաղաքի կենտրոնում և առաջարկելու են ուսուցում այն կրթական ծրագրերով՝ «Ինֆորմատիկա և կիրառական մաթեմատիկա», «Տեղեկատվական անվտանգություն», «Սննդի անվտանգություն», «Հայոց լեզու և գրականություն», «Ռուսերեն և գրականություն», «Թարգմանչական գործ՝ անգլերեն և հայերեն» և այլն, որը առաջարկելու են նաև Ակադեմիական քաղաք տեղափոխված բուհերը, գտնվելու վայրով պայմանավորված, ձեռք են բերելու մրցակցային առավելություններ վերջիններիս նկատմամբ: Հայեցակարգում անդրադարձ չկա նաև տարբեր՝ Ակադեմիական քաղաք տեղափոխվող և չտեղափոխվող, բուհերում նույն կրթական ծրագրերով մասնագետներ պատրաստելու պայմանների տարբերությանը: Վերջիններս պետք է շարունակեն  մասնագետներ պատրաստել ոչ արդիական կրթական միջավայրում: Եվ ընդհանրապես, Հայեցակարգից պարզ չէ, թե ակադեմիական քաղաքի հիմնումը ինչպես է լուծելու մասնագիտական կրթության ոլորտում ներկայումս առկա էական խնդիրները՝ պրոֆեսորադասախոսական անձնակազմի որակավորման բարձրացման, կրթական ծրագրերի բարելավման, դրանք միջազգայնորեն ճանաչելի դարձնելու և ֆինանսավորման:
	Չի ընդունվել:

Բուհերի խոշորացմամբ նախատեսվում է նվազագույնի հասցնել կրկնվող կրթական ծրագրերի քանակությունը: Համալսարանների ակադեմիական կազմի վերապատրաստումները կկազմակերպվեն գործընկեր բուհերի հետ համատեղ` վերապատրաստման ծրագրի հիման վրա: 

	5. Հայեցակարգում առաջարկվում է ավելացնել դրույթ, որով կնախատեսվի հատուկ որևէ բուհի համար կառուցված և ներկայումս տվյալ բուհի կողմից օգտագործվող, պատմության ու մշակույթի հուշարձան հանդիսացող մասնաշենքերն ընդգրկել «Ակադեմիական քաղաք» ծրագրի մեջ՝ պաշտոնական ընդունելություններ, ներկայացուցչական հանդիպումներ, կոնֆերանսներ, սեմինարներ և այլ միջոցառումներ կազմակերպելու համար, ինչպես ընդունված է միջազգային պրակտիկայում: Մասնավորապես, Իսպանիայի Մալագայի համալսարանի գործունեությունը հիմնականում կազմակերպվում է քաղաքի ծայրամասում գտնվող առանձնացված կամպուսում, բայց քաղաքի կենտրոնում գտնվող և պատմության հուշարձան հանդիսացող շենքը ծառայում է վերը թվարկած նպատակների համար:

Նախորդ պարբերությունում արված առաջարկը լիովին համահունչ է Հայեցակարգի 8.4. կետին՝ «Տեղափոխումից հետո Երևան քաղաքում ազատված անշարժ գույքը, ըստ նպատակահարմարության և հնարավորության ծառայելու է ակադեմիական քաղաքում զարգացման և այլ բնույթի ծրագրերի իրականացման համար», որին առաջարկում ենք ավելացնել միայն հետևյալ պարբերությունը.

Բուհերի կողմից ներկայումս օգտագործվող այն շենքերը, որոնք հատուկ կառուցվել են տվյալ բուհի համար և հանդիսանում են պատմամշակութային հուշարձաններ, ներառվելու են «Ակադեմիական քաղաք» ծրագրում՝ ծառայելու են այդ բուհի կարիքներին:
	Երևան քաղաքում ազատված գույքերի կառավարումը կարող է կազմակերպվել հավատարմագրային կառավարման եղանակով` ՀՀ կառավարության 2023 թվականի օգոստոսի 17-ի N 1404 -Ա որոշման օրինակով:

	6. Հայեցակարգի 3.1.3 ենթակետում իրավացիորեն ներառված է նաև «դ) Գյուղատնտեսության հետազոտությունների և տեխնոլոգիաների կենտրոնը», սակայն, գյուղատնտեսության և գյուղատնտեսական հետազոտությունների առանձնահատկություններից ելնելով, մեկ վայրում հնարավոր չի լինի ստեղծել գյուղատնտեսության ոլորտի մասնագետներ պատրաստելու համար անհրաժեշտ բոլոր ենթակառուցվածքները, այլ դրանք պետք է տեղաբաշխված լինեն հանրապետության տարբեր բնակլիմայական գոտիներում՝ որպես մասնաճյուղեր, ուսումնափորձնական տնտեսություններ, կենտրոններ, հենակետեր և այլ կարգավիճակներով: Ասվածից հետևում է, որ Հայեցակարգում անհրաժեշտ է ավելացնել դրույթներ «Գյուղատնտեսական հետազոտությունների և տեխնոլոգիաների կենտրոնի» առանձնահատկությունների վերաբերյալ և ներկայումս ՀԱԱՀ կազմի մեջ մտնող և ՀՀ տարբեր բնակլիմայական գոտիներում գտնվող ուսումնափորձնական տնտեսությունները, մասնաճյուղերը, կենտրոնները, հենակետերը և այլ ստորաբաժանումներ նույնպես ներառել Ակադեմիական քաղաքի կազմում՝ Ակադեմիական քաղաքի նախագծման փուլում նախատեսելով աշխատանքներ նաև վերջիններս վերազինելու և  արդիականացնելու ուղղությամբ: 


Հայեցակարգի 3.1.6 Ենթակետում նշվում է, որ կլաստերի տարածքում գյուղատնտեսական կրթությունը, ինչպես նաև հետազոտություններն ու մշակումներն իրականացվելու են ագրոտեխնոլոգիական ուղղվածության գերակայությամբ և այդ նպատակով կլաստերի տարածքում տեղակայվելու են անհրաժեշտ ենթակառուցվածքներ, սակայն այդ ենթակառուցվածքների ցանկը լիարժեք չէ: Մասնավորապես, նշված չէ բուսաբուծական և անասնաբուծական արտադրանքների վերամշակման, սառնարանային պահպանության, ձկնաբուծության ենթակառուցվածքները և այլն, որոնք կարող են հիմնվել մեկ տարածքում, ինչպես նաև ենթակառուցվածքներ, որոնք չեն կարող լինել մեկ տարածքում, այլ դրանք պետք է լինեն հանրապետության տարբեր բնակլիմայական գոտիներում՝ բնական կերահանդակներ, տարբեր թեքություն ունեցող լանջերի վրա հիմնված բազամյա տնկարկներ, կատարված ցանքեր, վերջիններիս համար կիրառվող ոռոգման համակարգեր,մեղվաբուծության համար անհրաժեշտ ենթակառուցվածքներ և այլն (ցանկը հնարավոր կլինի ամբողջացնել ՀԱԱՀ համապատասխան մասնագետների հետ քննարկելուց հետո): Հետևաբար, Հայեցակարգում պետք է շեշտադրվի ագրոպարենային ոլորտի մասնագետներ պատրաստելու համար Ակադեմիական քաղաքի կազմում ներառված, բայց Ակադեմիական քաղաքի տարածքում չգտնվող ենթակառուցվածքների արդիականացման անհրաժեշտությունը: 
	Ընդունվել է:
Կատարվել է համապատասխան լրացումը:

	7. Հայեցակարգում բացակայում են միջազգային փորձի ուսումնասիրության ու դրանից քաղված դասերի, ինչպես նաև ռիսկերի և դրանց չեզոքացման ուղիների վերաբերյալ դրույթներ:
	Ընդունվել է ի գիտություն:
2017-2018 թվականներին բուհական համակարգի քաղաքականության մշակման համար տեղի է ունեցել Համաշխարհային բանկի մասնագիտական խմբի այցելություն, որի շրջանակներում քննարկվել է նաև բուհերի խոշորացման համաշխարհային փորձը:

	19.   ՀՀ արդարադատության նախարարություն
	05.10.2023թ.

	
	N 01/27.1/43400-2023

	1.Նախագծի 1-ին կետով հաստատված հավելվածի (այսուհետ՝ հավելված) կետերի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի պահանջներին՝ մասնավորապես, նշել ամբողջական թվերով:
2.Հավելվածի 3.1.7-րդ կետում «ձեռնարկություններին» բառն անհրաժեշտ է փոխարինել «կազմակերպություններին» բառով՝ համաձայն ՀՀ քաղաքացիական օրենսգրքի պահանջների:

3.Հավելվածի 6.1-ի կետում «հավելված 1-ի» բառերից հետո անհրաժեշտ է լրացնել «Նպատակ 2-ի» բառերով:
	Ընդունվել է:
Կատարվել են համապատասխան փոփոխությունները:
Ընդունվել է:

Կատարվել է համապատասխան փոփոխությունը:

Ընդունվել է:

Կատարվել է համապատասխան փոփոխությունը:


